
Mbi 21 persona kanë humbur jetën, në
mesin e tyre edhe dy vëllezër nga Komuna
e Gjilanit dhe mbi 600 të tjerë janë lënduar
nga tërmeti i fuqishëm me magnitudë 6.4
ballë të Rihterit që goditi Shqipërinë në
orët e hershme të së martës e që është
përcjellë edhe me disa tërmete të tjera me
fuqi më të vogël. Tërmeti e kishte epiqen-
drën në Detin Adriatik, 40 kilometra larg
kryeqytetit, Tiranës dhe 10 kilometra në

veri të Durrësit. Rreth 40 persona janë
shpëtuar deri më tani nga rrënojat në
Durrës dhe Thumanë. Lëkundjet e këtij
tërmeti dhe të tërmeteve të tjera pasuese
janë ndierë fort edhe në Kosovë.
Institucionet e Kosovës dhe qytetarë të
shumë janë mobilizuar për t'i ndihmuar
vëllezërit nga Shqipëria. Gjithashtu, edhe
shtetet e tjera nga rajoni kanë ofruar
ndihmë për Shqipërinë

E mërkura,
ditë zie në
Kosovë

BEOGRAD, 226 NËNTOR - Shefi i diplo-
macisë serbe, Ivica Daçiq, ka
thënë se nuk mund të ketë
vazhdim të dialogut Kosovë -
Serbi derisa bashkësia ndërkom-
bëtare nuk i bën presion
Prishtinës dhe derisa nuk hiqet
taksa ndaj mallrave serbe. 
I pyetur lidhur me parala-
jmërimet për emërimin e një
përfaqësuesi të posaçëm evropi-
an për dialogun midis Kosovës

dhe Serbisë, Daçiqi tha se "është
shefi i ardhshëm i diplomacisë
evropiane, Josep Borrell, është ai i
cili duhet të jetë në vendin e për-
faqësuesit evropian dhe se ai do
të jetë kryesori". "E gjithë historia
e një përfaqësuesi special për
dialog në lidhje me Ballkanin
Perëndimor u iniciua nga pakë-
naqësia në disa vende evropiane,
para së gjithash në Gjermani, për
mënyrën siç ka punuar Federika

Mogerini", tha Daçiqi kur u pyet
nëse ministri i Jashtëm i
Sllovakisë, Mirosllav Lajçak do të
jetë përfaqësues i posaçëm, ka
njoftuar rfe.
Megjithatë, sipas Daçiqit nëse do
të ketë një përfaqësues të
posaçëm, atëherë ai me siguri do
të jetë ndonjë ish-kryeministër
ose shef i diplomacisë së ndonjë
vendi të BE-së.
Shtetet e Bashkuara, më 4 tetor,

emëruan ambasadorin amerikan
në Gjermani, Richard Grenell, si
të dërguar presidencial për dialo-
gun mes Kosovës dhe Serbisë.
Dialogu është ndërprerë në 
nëntor të vitit të kaluar, pasi
autoritetet në Kosovë vendosën
taksë ndaj mallrave serbe, si
kundërpërgjigje ndaj një fushate
të Beogradit për pengimin e 
anëtarësimit të Kosovës në 
organizata ndërkombëtare.

Daçiq: Dialogu nuk vazhdon derisa të hiqet taksa

Tuz, 26 nëntor - Pas tri dekadash
përpjekjesh, Tuzi u bë komunë
me kompetenca të plota në Mal
të Zi dhe në zgjedhjet e marsit
për herë të parë forcat politike
shqiptare fituan shumicën në
Kuvendin Komunal. Nik
Gjeloshaj u zgjodh kryetar i
komunës së pavarur. Gjeloshaj
tha në një intervistë për "Zërin e
Amerikës" se fitorja e statusit të
komunës me kompetenca të

plota ishte një rezultat i punës së
pareshtur të forcave politike
shqiptare, bashkimit të këtij fak-
tori dhe kontributit të diasporës.
"E ardhmja e Tuzit është të qev-
eriset nga shqiptarët, forcat poli-
tike shqiptare dhe u dërgua një
mesazh shumë i qartë për të
gjithë shqiptarët kudo që ishin
që në Tuz flitet dhe do të flitet
sërish shqip", tha ai. 
Gjeloshaj tha se që kur partitë

shqiptare fituan shumicën,
është punuar për krijimin e
kornizës ligjore, institucioneve
lokale, është miratuar buxheti
dhe statuti për komunën. 
Kryetari i komunës tha se viti
2020 do të jetë vendimtar për
rezultate konkrete që kanë të
bëjnë me përmirësimin e
jetesës, infrastrukturës, tërheq-
jen e investimeve dhe hapjen e
vendeve të punës. Ai tha se Tuzi

ka treguar vullnetin për të
bashkëpunuar me Podgoricën
dhe do të vazhdojë ta bëjë një gjë
të tillë. "Komuna jonë është
komunë evropiane dhe do të
integrohet bashkë me
Podgoricën dhe Malin e Zi në
Bashkimin Evropian dhe në këtë
drejtim besoj se do ta vazhdo-
jmë këtë komunikim të mirë të
miqësisë dhe i sigurt se do të
vazhdojmë kështu për interes të

qytetarëve tanë dhe shteteve
dhe rajonit ku jetojmë", tha
Gjeloshaj. 

Gjeloshaj: Me Tuzin, faktori politik shqiptar tregoi peshën e vet

PRISHTINË, 226 NËNTOR - Ministria
e Diasporës dhe Investimeve
Strategjike (MDIS) ka publikuar
rezultatet preliminare të
regjistrimit të diasporës nëpër
shtete, sipas ndarjes territoriale
e administrative. Sipas të dhë-
nave të cilat i prezantoi Kadri
Sojeva, del se në Gjemani jeto-
jnë 37 % e emigrantëve koso-
varë, kurse në Zvicër mbi 29 %. 
Vitet e migrimit me frekuencën
më të madhe janë prej vitit
1990 deri në vitin 1995. 
Hulumtimi i të dhënave është
bërë me 400 mijë të anketuar. 
Qëndresa Fazliu, zyrtare për
informim në Mistrinë e
Diasporës, ka bërë me dije se
kanë filluar regjistrimin që nga
viti 2014, kurse nga viti 2017
regjistrimi është bërë në
mënyrë elektronike. "Ministria
e Diasporës ka filluar
regjistrimin prej vitit 2014. Që
nga viti 2017 regjistrimi është
bërë në mënyrë elektronike",
tha ajo. 
Zëvendësministri i Diasporës,
Isni Kilaj, u bëri thirrje të gjithë

shqiptarëve të diasporës të
regjistrohen sepse, sipas tij, ata
i duhen vendit për të gjitha
çështjet. Ai ka shtuar se edhe në
zgjedhjet e fundit ka pasur
problem sa i përket
mosregjistrimit të diasporës.
"Është shumë me rëndësi që ne
të kemi një regjistër të tillë
sepse asnjëherë deri sot nuk
kemi pasur një numër të
përafërt për të gjithë shqiptarët
që jetojnë në diasporë sepse
kemi pasur një migrim të
madh. Është me rëndësi që ne
si komb të kemi një numër të
përafërt të të gjithë shqiptarëve",
tha ai. "Sot me këtë punë e kemi
bërë shumë të lehtë regjistrimin
e shqiptarëve në diasporë.
Bëjmë thirrje që të gjithë shqip-
tarët e diasporës të regjistrohen
sepse ata na duhen për të gjitha
çështjet si për popullsi, po ashtu
edhe për aktivitete të tjera. Edhe
në zgjedhjet e fundit kemi pasur
probleme me regjistrimin", tha
Kilaj.
Profesori i demografisë, Rifat
Blakaj, tha se ky projekt duhet të

vazhdohet nga qeveria e
ardhshme deri në vitin 2021.
"Sot bëhet prezantimi që
paraqet një ngjarje të rëndë-
sishme kur kemi parasysh që
Kosova me numrin e popullsisë
ka normat më të larta në
shkallën evropiane për shkak të

kaluarës historike. Këto sjellin
shumë të dhëna statistikore të
besueshme dhe të matshme. Ky
është projekti i parë institu-
cional në nivel republike që
duhet të mbështetet edhe nga
qeveria e ardhshme dhe të
vazhdojë deri në vitin 2021. Për

shkak të kaluarës sonë të pafat
gjendej jashtë vendlindjes së
tyre. Duhet të krijohen kushte,
se vetëm ashtu mbyllet rrethi
migrues. Ky hulumtim i
Ministrisë së Diasporës është
studimi më i plotë dhe më i
besueshëm", tha Blakaj.

Në Gjemani jetojnë 37 % e emigrantëve
kosovarë, në Zvicër mbi 29 %

Sipas të dhënave të paraqitura nga Ministria e
Diasporës dhe Investimeve Strategjike, del se
në Gjemani jetojnë 37 për qind e emigrantëve
kosovarë, kurse në Zvicër mbi 29 për qind. Vitet
e migrimit me frekuencën më të madhe janë
prej vitit 1990 deri në vitin 1995

Prishtinë, 26 nëntor -
Kryeministri në largim, Ramush
Haradinaj, ka thënë se ka
ushtruar funksionin dhe kom-
petencat e veta për ta emëruar
drejtorin e AKI-së dhe
Inspektorin e Përgjithshëm të
këtij institucioni. "I qëndroj
mbrapa vendimit që kam marrë
me vetëdije të plotë", ka thënë
Haradinaj të martën në një kon-
ferencë për media.
Haradinaj dy ditë më parë ka
njoftuar se për drejtor të AKI-së
ka emëruar Kreshnik Gashin dhe
në pozitën e inspektorit, Burim

Ramadanin. Ai këtë ka thënë se e
ka bërë në bashkërendim të
plotë me presidentin Hashim
Thaçi. Por të martën në konfer-
encë për media, Haradinaj ka
theksuar se nuk ka zhvilluar
takim me Thaçin për këtë. "Për
emërim nuk është obliguese të
jenë edhe presidenti edhe
kryeministri. Obligues është
nënshkrimi. E kam dhënë bes-
imin tim dhe këtë e ka bërë edhe
presidenti. Nuk kemi mbajtur
takim. Nuk është obligues taki-
mi. Pra, nuk ka ndodhur takimi",
është shprehur Haradinaj, duke

bërë me dije se me presidentin
Thaçi nuk kanë takime bilaterale
tash e një kohë. 
Sa i përket emërimit të Burim
Ramadanit që vjen nga AAK-ja,
parti të cilën e drejton Haradinaj,
ai është përgjigjur: "Jam i gëzuar
që është Burimi për shkak të
aftësive të tij. Është kuadri më i
mirë që kam mundur ta gjej në
Kosovë. Është më i miri që ka
Kosova në atë fushë. Nuk shër-
ben si partiak. Shërben si profe-
sionist. Një pjesë e njerëzve jeto-
jnë me kritikën, por disa të tjerë
duhet të punojnë".

Haradinaj thotë se nuk është takuar me Thaçin për emërimet në AKI

Faton DDËRMAKU

PRISHTINË, 226 NËNTOR - Në
Ministri të Mbrojtjes, nën orga-
nizimin e Departamentit për
Marrëdhënie Ndërkombëtare
dhe Integrime Euroatlantike të
Ministrisë së Mbrojtjes dhe
Departamentit të Planifikimit
të Shtabit të Përgjithshëm të
FSK-së, të martën u zhvilluan
punimet e sesionit vjeshtor të
Konferencës "FSK-ja dhe part-
nerët 2019". Në këtë konfer-
encë morën pjesë ambasadorë
dhe atashe të mbrojtjes nga
vendet partnere si: Shtetet e
Bashkuara të Amerikës,
Mbretëria e Bashkuar,
Gjermania, Shqipëria, Kroacia,
Italia, Turqia, Franca, Holanda,
Belgjika, Çekia, Hungaria,
Maqedonia, Mali i Zi dhe për
herë të parë edhe Jordania. 
Në hapje të konferencës morën

pjesë ministri i Mbrojtjes,
Rrustem Berisha, zëvendës-
ministri i Mbrojtjes, Kadri
Kastrati, komandanti i FSK-së,
gjenerallejtënant Rrahman
Rama, ushtruesi i detyrës së
sekretarit të përgjithshëm të
Ministrisë së Mbrojtjes, Faruk
Geci, drejtori i Ekipit
Këshillëdhënës dhe Ndërlidhës
i NATO-s, gjeneralbrigade
Michael Oberneyer, si dhe ofi-
cerë dhe zyrtarë të tjerë të lartë
të FSK-së, KFOR-it dhe NALT-it. 
Konferencën e hapi ministri i
Mbrojtjes, Rrustem Berisha, i
cili theksoi rëndësinë e veçantë
të konferencës, duke pasur
parasysh periudhën intensive
të aktiviteteve përmbyllëse të
vitit të parë të tranzicionit.
Duke  e vlerësuar si vit të suk-
sesshëm, ministri Berisha ka
thënë se një ndër objektivat e
kësaj konference është mbajtja
dhe avancimi i partneritetit

dhe dialogut në mes të FSK-së
dhe partnerëve, në udhëtimin e
përbashkët gjatë fazës së
tranzicionit. Ai më pas ka njof-
tuar të pranishmit me të arritu-
rat kryesore të Ministrisë së
Mbrojtjes dhe Forcës së
Sigurisë të Kosovës, me të arrit-
urat konkrete gjatë periudhës
përkatëse duke, theksuar se
këto të arritura i atribuohen
mbështetjes së madhe të part-
nerëve tanë dhe bashkëpunim-
it të thellë dypalësh me ta.
"FSK-ja me kapacitetet e tan-
ishme është e gatshme t'i
përkrahë partnerët dhe aleatët
tanë të NATO-s për ruajtjen e
paqes, sigurisë dhe
demokracisë, gjithkund në
botë, sa herë që partnerët dhe
aleatët tanë kanë nevojë për
përkrahjen tonë. Të gjitha të
arriturat e FSK-së janë suksese
të përbashkëta dhe kjo histori
suksesi është e Kosovës dhe e

partnerëve tanë", ka thënë
ministri Berisha, duke i falën-
deruar shtetet partnere, në krye
me ShBA-në, NATO-n për
mbështetjen e vazhdueshme
që kanë dhënë dhe vazhdojnë
ta japin për zhvillimin e FSK-së. 
Drejtori i NALT-it, gjeneralbri-
gade Michael G. Oberneyer, në
fjalën e tij përshëndetëse ka
shprehur kënaqësinë që
udhëheq Ekipin
Këshillëdhënës dhe Ndërlidhës
të NATO-s në shërbim të 
zhvillimit të Forcës së Sigurisë të
Kosovës, duke vlerësuar 
periudhën e organizimit të 
konferencës si mundësi e mirë
për t'i bashkërenduar
aktivitetet e planit vjetor  2020 të
NALT-it me planin vjetor 2020 të
FSK-së. Gjithashtu, në një
prezantim të veçantë u paraqit
edhe Strategjia e NALT-it 
2020-2022, ku përfshihen 
objektivat, detyrat, sfidat, 
struktura, niveli i angazhimit si
dhe qasja këshilluese e NALT-it
për FSK-në. 
Në vazhdim gjeneral Oberneyer
siguroi se mbështetja e NALT-it
do të vazhdojë edhe më tej dhe
falënderoi udhëheqjen e FSK-
së për bashkëpunim si dhe uroi
për sukseset e deritashme edhe
pjesëmarrësit e Konferencës.

Në vazhdim të punimeve të
Konferencës, sipas agjendës së
përcaktuar nga oficerët e 
FSK-së, kolonel Hasan Hoxha,
kolonel Haki Hoti dhe major
Dedë Hyseni paraqitën prezan-
timet: Bashkëpunimi
ndërkombëtar, Procesi i 
tranzicionit të FSK-së dhe Plani
vjetor 2020 me projeksionet
edhe për periudhën 2021-2023.
Në sesionin e pasdites 
përfaqësuesit e delegacioneve
nga vendet partnere prezantuan
aktivitetet e realizuara të 
planeve të bashkëpunimit
dypalësh me FSK-në për vitin
2019 dhe aktivitetet kryesore të
planifikuara në planet  e vitit
2020. Për t'i finalizuar punimet
e konferencës, në delegacione
të ndara u realizuan takime
dypalëshe veç e veç ndërmjet
delegacioneve të FSK-së 
dhe delegacioneve të vendeve
partnere. 
Në këto takime u analizuan dhe
vlerësuan fushat në të cilat
nevojitet mbështetja e
Ministrisë së Mbrojtjes dhe
FSK-së për zhvillimin e aftësive
për periudhën trevjeçare dhe u
finalizuan planet dypalëshe 
për vitin 2020 dhe hartimi i
konceptplanit për periudhën
2021-2023.

Mbahet konferenca "FSK-ja dhe partnerët 2019"

Berisha: FSK-ja është e gatshme për ruajtjen e
paqes, të sigurisë dhe të demokracisë në botë

"FSK-ja, me kapacitetet e tanishme, është e gatshme t'i përkrahë 
partnerët dhe aleatët tanë të NATO-s për ruajtjen e paqes, sigurisë dhe
demokracisë, gjithkund në botë, sa herë që partnerët dhe aleatët tanë
kanë nevojë për përkrahjen tonë. Të gjitha të arriturat e FSK-së janë
suksese të përbashkëta dhe kjo histori suksesi është e Kosovës dhe e
partnerëve tanë", ka thënë ministri i Mbrojtjes, Rrustem Berisha, në
punimet e sesionit vjeshtor të konferencës "FSK-ja dhe partnerët 2019"

Muhamet KKOCI

PRISHTINË, 226 NËNTOR - Mbi 21 per-
sona kanë humbur jetën, në
mesin e tyre edhe dy vëllezër nga
Komuna e Gjilanit dhe mbi 600 të
tjerë janë lënduar nga tërmeti i
fuqishëm me magnitudë 6.4 ballë
që goditi Shqipërinë në orët e 
hershme të së martës. Tërmeti i
parë i fuqishëm me magnitudë 6.4
ballë të Rihterit goditi Shqipërinë
rreth orës 03:50 dhe kishte
epiqendrën në Detin Adriatik, 40
kilometra larg Tiranës dhe 10 
kilometra në veri të Durrësit.
Lëkundje të tjera më të lehta janë
ndierë pas tij. Një tjetër tërmet i
fuqishëm është regjistruar në
orën 7:10, me magnitudë 5.4.
Tërmet me magnitudë prej 5 u
shënua edhe në orën 14:10.
Lëkundjet e këtij tërmeti dhe
tërmeteve të tjera pasuese janë
ndierë fort edhe në Kosovë. Si
pasojë e tërmetit janë shkatërruar
shumë ndërtesa, dhjetëra familje
kanë mbetur nën rrënoja. Që nga
orët e mëngjesit qytetarët dhe
ekipet e shpëtimit kanë tentuar t`i
ndihmojnë banorët e bllokuar.

Vetëm gjatë ditës së martë ekipet e
shpëtimit mbi 40 persona kanë
shpëtuar nga rrënojat në Durrës
dhe Thumanë.
Presidenti i Shqipërisë, Ilir Meta,
në mëngjesin e së martës ka viz-
ituar Spitalin e Traumës në Tiranë,
në të cilin kanë marrë ndihmën
dhjetëra persona të lënduar nga
tërmeti i fuqishëm. "Dua ta falën-
deroj personelin mjekësor këtu që
është në gatishmëri të plotë. Të
gjithë duhet të bëjmë detyrën,
pasi Shqipëria është e tronditur
shumë rëndë", ka thënë Meta. 
Ndërsa kryeministri i Shqipërisë,
Edi Rama, i cili ka dalë në terren,
ka shkruar në "Twitter" se të gjitha
strukturat e shtetit janë duke
punuar intensivisht për të shpëtuar
çdo jetë. "Goditja e fuqishme e
tërmetit ka krijuar pasoja të rënda
dhe, fatkeqësisht, kemi jetë të
humbura. Të gjitha strukturat e
shtetit janë në këmbë qysh në
çastet e para pas goditjes.
Punohet intensivisht për të 
shpëtuar çdo jetë të mundshme
në disa pika fatale në Durrës e
Thumanë. Është një moment 
dramatik. Sidoqoftë, duhet ta 
ruajmë me çdo kusht qetësinë, të

qëndrojmë pranë njëri-tjetrit e ta
përballojmë këtë goditje së
bashku. Ne do të bëjmë gjithçka
kemi në dorë dhe me miqtë e
mëdhenj në krah do ta kalojmë
edhe këtë situatë", ka shkruar
Rama.
Ndërkohë, ekipe të shpëtimit nga
të gjitha vendet e rajonit janë
nisur për në Shqipëri për t'i dalë
në ndihmë vendit. Njësitë e
Forcës së Sigurisë së Kosovës dhe
të Policisë së Kosovës u janë
bashkuar autoriteteve në Shqipëri
në operacionet e kërkim-
shpëtimit. Gjithashtu, misionet e
huaja të emergjencave civile nga
Gjermania, Italia, Franca, Zvicra
dhe Greqia kanë filluar të arrijnë

në Shqipëri për ta ofruar ndihmën
e tyre. Po ashtu, edhe Mali i Zi
dhe Serbia kanë shprehur 
gatishmërinë për ta ndihmuar
Shqipërinë. Nga Mali i Zi dhe nga
Serbia janë nisur dy ekipe të 
specializuara për shpëtimin në
raste katastrofash. Kurse nga
Rumania janë nisur dy aeroplanë
ushtarakë shpëtimi. Në Shqipëri
pritet të mbërrijnë ndihmat edhe
nga Turqia.
Pas tërmetit të fuqishëm të mëng-
jesit të së martës, Ministria e
Arsimit e Shqipërisë ka njoftuar se
mësimi në mbarë vendin do të
ndërpritet për dy ditë. Shqipëria
edhe dy muaj më parë është godi-
tur nga një tërmet me magnitudë

5.8 gradë të shkallës Rihter dhe
intensitet 7.5 ballë. Ai u kon-
siderua më i madhi i regjistruar në
20-30 vjetët e fundit. Tërmeti i cili
goditi Shqipërinë në mëngjesin e
së martës është më i fuqishmi që
ka goditur Shqipërinë që nga viti
1926.

Kosova ssolidarizohet mme
Shqipërinë, qqeveria nndan

500 mmijë eeuro

Lëkundjet e tërmeteve që kanë
goditur Shqipërinë janë ndierë
fort edhe në Kosovë, gjë që ka bërë
që shumë qytetarë të Prishtinës
dhe të Fushë-Kosovës të dalin nga

Dhjetëra të vdekur dhe qindra të lënduar nga tërmeti në Republikën e Shqipërisë

Tërmeti në Shqipëri shndërroi fes
Mbi 21 persona kanë humbur jetën, në
mesin e tyre edhe dy vëllezër nga Komuna e
Gjilanit dhe mbi 600 të tjerë janë lënduar
nga tërmeti i fuqishëm me magnitudë 6.4
ballë të Rihterit që goditi Shqipërinë në orët
e hershme të së martës e që është përcjellë
edhe me disa tërmete të tjera me fuqi më të
vogël. Tërmeti e kishte epiqendrën në Detin
Adriatik, 40 kilometra larg kryeqytetit,
Tiranës dhe 10 kilometra në veri të Durrësit.
Rreth 40 persona janë shpëtuar deri më tani
nga rrënojat në Durrës dhe Thumanë.
Lëkundjet e këtij tërmeti dhe të tërmeteve të
tjera pasuese janë ndierë fort edhe në
Kosovë. Institucionet e Kosovës dhe qytetarë
të shumë janë mobilizuar për t'i ndihmuar
vëllezërit nga Shqipëria. Gjithashtu, edhe
shtetet e tjera nga rajoni kanë ofruar ndihmë
për Shqipërinë 

banesat e tyre. Me të kuptuar se
epiqendra e këtij tërmeti ka qenë
në Shqipëri, institucionet e
Kosovës kanë dhënë urdhër për
nisjen e menjëhershme njësisë së
kërkim-shpëtimit të Gardës
Kombëtare të Kosovës për në
zonat e prekura nga tërmeti.
Gjithashtu, Shqipërisë i kanë dalë
në ndihmë edhe njësitet e Policisë
së Kosovës.
Të martën është mbledhur edhe
Qeveria e Kosovës në dorëheqje e
cila ka ndarë 500 mijë euro ndihmë
për Republikën e Shqipërisë.
Ndërsa lidershipi politik i Kosovës
u ka shprehur ngushëllimet më të
sinqerta familjarëve të viktimave.
Presidenti i Republikës së Kosovës,
Hashim Thaçi, i ka dërguar një
telegram ngushëllimi Presidentit
të Republikës së Shqipërisë, Ilir
Meta, për viktimat e tërmetit në
Shqipëri. "Në emër të qytetarëve
të Republikës së Kosovës dhe në
emrin tim, juve, vëllezërve dhe

motrave shqiptare, si dhe famil-
jarëve të viktimave të këtij tërmeti,
ju shpreh ngushëllimet më të sin-
qerta dhe shpreh gatishmërinë
më të lartë për mbështetje dhe
solidaritet", ka thënë presidenti
Thaçi.
Edhe kryeministri në largim,
Ramush Haradinaj, përmes një
postimi në llogarinë e vet në
"Facebook" ka thënë se me
shqetësim po i përcjell lajmet për
tërmetet e njëpasnjëshme që
goditën Shqipërinë dhe një pjesë
të Kosovës gjatë natës.
"Mendimet dhe lutjet e mia janë
me të gjithë qytetarët që pësuan
dhe ata që presin me pa durim
lajme për familjarët e tyre. Kosova
është e gatshme t'i ofrojë ndihmën
e saj të pakursyer popullit dhe
shtetit të Shqipërisë për ta 
tejkaluar këtë situatë të rëndë. Të
gjithë të lënduarve shërim sa më
të shpejtë dhe për ata që pësuan
do të jemi në dispozicion të
plotë", ka shkruar Haradinaj. 
Kryetari i Kuvendit, Kadri Veseli,
ka thënë se është tejet i pikëlluar
me jetët e humbura nga pasojat e
tërmetit që goditi Shqipërinë.
"Mendjet dhe zemrat tona janë
me familjet që kanë humbur më
të dashurit dhe të gjithë qytetarët
e Shqipërisë që po kalojnë këto
çaste të vështira. Kosova do të japë
çdo mbështetje për Shqipërinë
për ta kaluar bashkë këtë dhembje",
ka shkruar Veseli në llogarinë e vet
në "Facebook".
Kurse lideri i Lëvizjes
Vetëvendosje, Albin Kurti, ka
thënë se edhe Kosova ka përjetuar

këtë dhembje. "U ndie shumë
edhe në Prishtinë. U zgjuam të
gjithë. Por, tash mendjen, sytë dhe
veshët i kemi te Durrësi, te
Kurbini e Thumana. Ngushëllime
familjeve të viktimave dhe shërim
të plagosurve e të lënduarve!
Lutemi e urojmë që të mos
përsëritet tërmeti. Kosova e përjeton
dridhjen dhe dhimbjen e
Shqipërisë. Jemi të gatshëm t'u
ndihmojmë autoriteteve zyrtare
për çdo gjë", ka shkruar Kurti në
llogarinë e vet në "Facebook".
Edhe kryetari i Lidhjes
Demokratike të Kosovës (LDK),
Isa Mustafa, ka bërë me dije se i ka
telefonuar presidentit të
Shqipërisë, Ilir Meta, pas tërmetit
që ka përfshirë shtetin shqiptar.
"Të nderuar qytetarë, Shqipëria
dhe shqiptarët po përjetojnë një
tragjedi të rëndë nga pasojat e
tërmetit. I telefonova presidentit
të Shqipërisë, z. Ilir Meta, për t'i
shprehur dhembjen dhe solidariz-
imin tonë me shtetin shqiptar dhe
me familjet e viktimave të kësaj
fatkeqësie. E urova që sa më shpe-
jt të tejkalohet kjo gjendje me sa
më pak viktima njerëzore e mate-
riale dhe për shërim sa më të
shpejtë të vëllezërve dhe motrave
tona që morën lëndime në këtë
fatkeqësi. Fizikisht jemi në Kosovë,
por me mendje dhe përjetime, së
bashku me ju në Shqipëri", ka
shkruar Mustafa në llogarinë e vet
në "Facebook".
Ndërsa kryetari i Nismës
Socialdemokrate, Fatmir Limaj, ka
thënë se tërmetet e njëpas-
njëshme që goditën Shqipërinë
mbrëmë dhe mëngjesin e së
martës kanë shqetësuar të gjithë
shqiptarët. "Në këto çaste të
rënda lutjet tona janë për
vëllezërit dhe motrat tona që
pësuan nga tërmeti i fuqishëm që
goditi Shqipërinë", ka shkruar
Limaj.
Komandanti i Forcës së Sigurisë së
Kosovës (FSK), gjenerallejtënant
Rrahman Rama, ka konfirmuar se
FSK-ja ka dërguar ushtarë në
Shqipëri për t'u dalë në ndihmë
lidhur me tërmetin që ka tronditur
vendin mëngjesin e sotëm. 

stën e 28 Nëntorit në tragjedi

Pas fatkeqësisë së tërmetit në
Shqipëri, Bashkimi Evropian ka
reaguar zyrtarisht përmes
Federica Mogherinit,
zëvendëspresidente e BE-së
dhe zyrtare e lartë për Politikën
e Jashtme dhe Siguri. 
Edhe presidenti i Parlamentit
Evropian, David Sassoli, ka
reaguar për situatën e rëndë në
Shqipëri. Në një postim në
rrjetet sociale, Sassoli ka
deklaruar se i gjendet pranë
popullit shqiptar në këtë situatë
të vështirë. "U gjendem pranë
vëllezërve dhe popullit shqip-

tar. Evropa është me ju", ka
shkruar Sassoli.
Edhe ish-kancelari austriak
Sebastain Kurz ka shprehur
ngushëllimet e tij për viktimat
nga tërmeti. "Mendimet dhe
lutjet e mia janë me popullin e
Shqipërisë, veçanërisht me
familjet e viktimave të tërmetit
të natës së kaluar. Ne jemi të
gatshëm për ta ndihmuar Edi
Ramën", ka shkruar Kurz në
"Twitter".
Ngushëllime për Shqipërinë
kanë ardhur edhe nga shumë
liderë evropianë.

Shqipërisë i del në
ndihmë edhe Evropa 

E mërkura, ditë zie në Kosovë
Presidenti i Republikës së Kosovës, Hashim Thaçi, ka shpallur të
mërkurën, datë 27 nëntor 2019, ditë zie në Kosovë, në nderim të
viktimave që humbën jetën nga tërmeti në Republikën e
Shqipërisë. "Në shenjë respekti shtetëror dhe qytetar, dita e
mërkurë, 27 nëntor 2019, shpallet ditë zie shtetërore në
Republikën e Kosovës, pas tërmetit në Shqipëri, i cili la dhjetëra
persona të vdekur dhe shumë të lënduar", thuhet në vendimin e
presidentit Thaçi. Me vendim të presidentit Thaçi, flamuri
shtetëror ngritet në gjysmështizë në të gjitha objektet shtetërore
të Republikës së Kosovës, brenda dhe jashtë vendit.

Gjenerallejtënant Rama ka thënë
se nëse është nevoja, FSK-ja
është e gatshme të përkrahë
Shqipërinë edhe me trupa dhe
pajisje shtesë. "Qysh në mëngjes
herët jemi në kontakt me
autoritetet e Shqipërisë atje, por
edhe me Ushtrinë e Shqipërisë
dhe kemi marrë informacion se

gjendja është alarmante për
shkak të dridhjes së tokës që ka
ndodhur në Shqipëri. Bazuar në
kërkesën e tyre që e kanë drejtu-
ar drejt nesh, i kemi nisur trupat
tanë. I kemi nisur njësitë e
kërkim-shpëtimit urban që janë
të specializuara dhe të pajisura
mirë, duke marrë për bazë edhe
njësinë me 'K9' ose me qen që
janë të specializuar për kërkim

urban nën gërmadha, por i kanë
edhe pajisjet e tjera. Normalisht,
pas vlerësimit të situatës të tru-
pave tona atje, nëse është nevo-
ja, jemi të gatshëm t'i përkrahim
edhe me trupa shtesë dhe pajisje
shtesë", ka thënë Rama.
Ngushëllime kanë shprehur
edhe liderët e tjerë të partive
politike në Kosovë. 
Në Kosovë nuk ka munguar as
solidariteti qytetar për të 
mbledhur ndihma për familjet e
prekura nga tërmeti në Shqipëri.
Organizata e Veteranëve të 
UÇK-së ka ndarë 5 000 euro për
Shqipërinë në shenjë solidariteti
me popullin shqiptar pas
tërmetit. Grupe të ndryshme të
tifozëve, grupe politike dhe qyte-
tarë të thjeshtë kanë bërë pika
grumbulluese nëpër qytetet të
ndryshme të Kosovës për të
mbledhur ndihma të shpejta për
shqiptarët me sloganin "Pray for
Albania". Gjithashtu, shumë
qytetarë nëpër rrjete sociale
kanë shkruar se kanë hapur
dyert e shtëpive të tyre për
shqiptarët që kanë mbetur pa
strehë mbi kokë nga tërmeti.
Ndërkaq, dhjetë mijë litra naftë
për automjetet e Policisë së
Kosovës dhe për ato të Forcës së
Sigurisë së Kosovës ka dhënë
kompania "Hib Petrol".

PRISHTINË, 226 NËNTOR (ER) - Me
iniciativë të Ambasadës së 
ShBA-së në Prishtinë dhe në
bashkëpunim me Zyrën e
Kryeprokurorit të Shtetit është
mbajtur tryezë diskutimi për
rolin e prokurorëve në aplikimin
e politikës ndëshkimore gjatë
procedurave gjyqësore. Në hapje
të takimit, kryeprokurori i Shtetit,
Aleksandër Lumezi, ka deklaruar
se qëllimi i kësaj tryeze është
diskutimi për aplikimin e
udhëzuesit të politikës ndëshki-
more nga ana e gjykatave dhe për
rolin e prokurorëve për krijimin e
një politike unifikuese ndëshki-
more. 
Në këtë kontekst është kërkuar
një rol më aktiv nga ana e
prokurorëve që nëpërmjet

veprimeve juridike të ndikojnë te
gjykatat për shqiptimin adekuat
të sanksioneve penale. "Ne si
prokurorë duhet të kërkojmë nga
gjyqtarët që të shqiptohen dën-
ime adekuate në harmoni me
peshën e veprës penale.
Prokurorët duhet të sigurojnë
aktakuza të fuqishme të cilat e
vërtetojnë gjendjen faktike, me
anë të së cilës bëhet edhe cilësimi
i duhur juridik i veprës penale",
ka deklaruar kryeprokurori
Lumezi.
Gjatë kësaj tryeze, në të cilën
kanë marrë pjesë përfaqësues të
të gjitha niveleve të sistemit
prokurorial, është diskutuar edhe
për përdorimin e procedurave
alternative nga ana e
prokurorëve, të drejtën e

ankimimit, rolin mbikëqyrës dhe
bashkëpunues ndërmjet krye-
prokurorëve dhe prokurorëve
gjatë kualifikimit të veprave
penale, krijimin e një mekanizmi
që mundëson një bashkëpunim
me institucionet, siç janë: shërbi-
mi sprovues, shërbimet sociale, si

dhe tema të tjera të cilat ndërlidhen
me natyrën e këtij takimi.
Po ashtu, gjatë diskutimeve 
ndërmjet përfaqësuesve të 
institucionit të Prokurorit të
Shtetit dhe partnerëve nga
Ambasada e ShBA-së në
Prishtinë është parë e nevojshme

hartimi i një udhëzuesi për rolin
e prokurorëve në politikën
ndëshkimore, me ç'rast është
caktuar edhe grupi punues i cili
do të punojë për hartimin dhe
përgatitjen e këtij udhëzuesi, që
do të jetë në harmoni me
udhëzuesin e politikës ndëshkimore
të hartuar nga Gjykata Supreme
dhe ligjet e tjera në fuqi.
Pjesëmarrës në këtë tryezë nga
Ambasada Amerikane në
Prishtinë ishin Këshilltarët e
Lartë Ligjorë, Lana Owens dhe
Corey Smith, njëherësh prokuror
Federal në Distriktin e Floridës
në ShBA, i cili ka shprehur 
gatishmërinë për të diskutuar
dhe bashkëpunuar për çështjet
që janë në interes të institucionit
të Prokurorit të Shtetit.

Diskutohet për rolin e prokurorëve 
në politikën ndëshkimore

Shqipëria ka qenë lajmi i parë në
mediat ndërkombëtare, si "New
York Times", "CNN", "BBC",
"Reuters" dhe "Dailymail".
Tërmeti i magnitudës 6.4, shkru-
an "New York Times", është një
ndër më të fuqishmit në dekada
që trondit Shqipërinë. Në
artikull përmenden viktimat,
kaosi e frika që ka mbjellë në
vendin tonë furia e natyrës. 
Shkatërrim dje panik raporton
"The Guardian", që e përshkru-
an situatën me tone dramatike.
Në mënyrë të veçantë, e përdit-
shmja prestigjioze angleze citon
rastin e gruas së moshuar në

Durrës që nuk arriti të mbije-
tonte, por shpëtoi nipin duke e
mbuluar me trupin e vet. 
"CNN" citon Institutin
Gjeologjik Amerikan, duke thek-
suar se epiqendra e tërmetit ka
qenë në një thellësi prej gati 20
kilometrash. Gjithashtu, e për-
mend mbylljen e shkollave në tri
qytete, Durrës, Tiranë dhe
Lezhë. Banorët nën rrënoja,
shkruan "Reuters". "Po luftohet
me kohën për gjetjen e të mbije-
tuarve", shkruan "Foxnews",
duke shtuar se ekipeve të shpë-
timit u kanë ardhur në ndihmë
banorë vendës.

Shqipëria, lajmi i parë
në mediat e huaja

Faton DDËRMAKU

PRISHTINË, 226 NËNTOR - Të
martën është shënuar 20-vje-
tori jubilar i themelimit të
Shërbimit Korrektues të
Kosovës (ShKK), në të cilin kanë
marrë pjesë kryeministri
Ramush Haradinaj, ministri i
Drejtësisë, Abelard Tahiri, 
drejtori i Përgjithshëm i Policisë,
Rashit Qalaj, përfaqësuesja nga
Ambasada e Amerikës në
Kosovë, Jesicca Long, drejtori i
Përgjithshëm i Burgjeve të
Republikës së Shqipërisë, Agim
Ismajli dhe drejtori i
Përgjithshëm i Burgjeve të Malit
të Zi, Milan Tomiq. Në fillim të
ceremonisë së shënimit të këtij
përvjetori u mbajt një minutë
heshtje në nderim të viktimave
të tërmetit që preku gjatë natës
territorin e Republikës së
Shqipërisë. 
Kryeministri në detyrë i
Kosovës, Ramush Haradinaj, ka
thënë se ky është një moment
shumë i rëndësishëm për t'i
thënë disa fjalë në shenjë
vlerësimi për këtë institucion.
"Shpreh falënderimin në emër
të Qeverisë së Kosovës për
angazhimin vërtet të mirë e 
profesional të të gjithë juve në
punën tuaj të përditshme e që
është një punë sfiduese, por
edhe një punë e rëndësisë së
lartë për vendin tonë, shoqërinë
tonë, rendin dhe ligjin. Sundimi
i ligjit është prioritet i qeverisë
në vend dhe vazhdon të mbetet
i këtillë", tha kryeministri në
detyrë Haradinaj duke vlerësuar
se angazhimi për të ndërtuar një
qeverisje demokratike,
gjithëpërfshirëse dhe efektive që
do t'i shërbejë popullit të

Kosovës pa diskriminim, fillon
me sundim të fortë të ligjit.
Në fjalën e tij para të pranish-
mëve, kryeministri në detyrë,
Haradinaj, shtoi se sistemi i
sundimit të ligjit në Kosovë e ka
Shërbimin Korrektues si një nga
hallkat shumë të rëndësishme
dhe shumë të ndjeshme dhe se
Shërbimi Korrektues nga fillimi e
deri më sot është profesional-
izuar dhe ka arritur standard të
shërbimeve korrektuese euro
perëndimore. "Sot kemi pro-
grame të punës gjatë vuajtjes së
dënimit, të ngritjes profesionale,
rehabilitimit të të burgosurve
dhe përkrahjes pas dënimit.

Qeveria e Republikës së
Kosovës ka rritur buxhetin për
institucionet e rendit dhe ligjit,
njëkohësisht të drejtësisë që
prek edhe Shërbimin Korrektues
të Kosovës. Ka bërë investime në
infrastrukturë, ka rritur numrin
e personelit, në këtë rast të 
gardianëve me 100 gardianë të
ri, ka rritur pagat në nivel me
institucionet e tjera dhe kjo
qasje e qeverisë siguron shërbim
të pavarur dhe modern", veçoi
kryeministri në detyrë,
Haradinaj.
Në përfundim të fjalës, duke ua
uruar përvjetorin e 20 dhe punë
të suksesshme, kryeministri në
detyrë, Haradinaj, tha se ajo që
sot është sfidë e re, është edhe
përhapja e ideve dhe rreziqeve
të ekstremizmit në kuadër të
vuajtjes së dënimit që kërkon
një vëmendje të posaçme në
kohën e re dhe kërkon aftësi të
veçanta.
Drejtori i Përgjithshëm i
Shërbimit Korrektues të
Kosovës, Nehat Thaçi, ka thënë

se qëllimi dhe vizioni i këtij
shërbimi është që në
bashkëpunim me Agjencinë e
Sigurisë në vend të kontribuo-
jnë për një shoqëri më të sigurt
nëpërmjet zbatimit me efek-
tivitet dhe human të vendimeve
gjyqësore për personat që kanë
rënë ndesh me ligjin. "Vizioni
ynë është që të ofrojmë trajtim
të barabartë, human për të
gjithë të burgosurit në mënyrë
që të risocializohen përmes
programeve rehabilituese,
aftësimeve profesionale, punës
dhe aktiviteteve sportive dhe
kulturore", ka thënë Thaçi.
Më tej, ai tha se pas luftës edhe
Shërbimi Korrektues i Kosovës
ka pasur vështirësitë e veta, por
falë mbështetjes nga qeveria,
institucioneve ndërkombëtare
dhe përkushtimit të të gjithë
zyrtarëve, sot është kompletuar
infrastruktura në të gjitha insti-
tucionet korrektuese dhe janë
krijuar kushte të banimit për të
burgosurit sipas standardeve
ndërkombëtare.

Ndërsa ministri i Drejtësisë,
Abelard Tahiri, ka vlerësuar se
kjo agjenci ekzekutive e MD-së
ka qenë ndër shtyllat e para të
sigurisë në Kosovën e pas luftës
dhe se ky vit jubilar e gjen
Shërbimin Korrektues më të
kompletuar se kurrë, duke u
bërë kështu konkurrent me
institucionet homologe të
vendeve të rajonit. "Krahas
Policisë, Shërbimi Korrektues ka
qenë një ndër shtyllat e para të
sigurisë në Kosovën e pas luftës.
Një ndër institucionet e para të
mendësisë së re demokratike,
që ka respekt për të drejtat e
njeriut dhe që siguron rendin
duke zbatuar standardet e
integritetit", ka deklaruar Tahiri. 
Në fund të ceremonisë ministri
Tahiri dhe Thaçi kanë ndarë
mirënjohje dhe dekorata për të
gjithë partnerët dhe zyrtarët
korrektues të cilët kanë 
kontribuar për zhvillimin dhe
funksionimin e Shërbimit
Korrektues të Kosovës gjatë
këtyre 20 vjetëve.

Shërbimi Korrektues i Kosovës 
shënon 20-vjetorin e themelimit

Gërmimet për varrezë masive në Prishtinë
vazhdojnë edhe sot 

PRISHTINË, 226 NËNTOR (ER) -
Autoritetet përgjegjëse në
Kosovë i kanë ndërprerë të
martën gërmimet për një var-
rezë të dyshuar masive me
mbetjet mortore të personave
të zhdukur gjatë luftës së fundit. 
Kryetari i Komisionit Qeveritar
për Persona të Pagjetur, Prenk
Gjetaj, ka thënë për "Radion
Evropa e Lirë" se Policia e
Kosovës, konkretisht Njësia për
Krime Lufte, bashkë me
Prokurorinë dhe Institutin e

Mjekësisë Ligjore, deri më tash
nuk kanë hasur në ndonjë
mbetje mortore. Ai ka bërë me
dije se gërmimet në këtë pjesë
do të vazhdojnë edhe sot (e
mërkurë). 
Gërmimet aty vijnë pas marrjes
së informacioneve nga disa
qytetarë se në atë lokacion
mund të ketë varrezë masive
nga periudha e luftës e vitit
1999 në Kosovë. Nga kjo luftë
ende mbeten të zhdukur edhe
rreth 1 600 persona.

Drejtori i Përgjithshëm i Shërbimit Korrektues
të Kosovës, Nehat Thaçi, ka thënë se qëllimi
dhe vizioni i këtij shërbimi është që në
bashkëpunim me Agjencinë e Sigurisë në vend
të kontribuojnë për një shoqëri më të sigurt
nëpërmjet zbatimit me efektivitet dhe human të
vendimeve gjyqësore për personat që kanë
rënë ndesh me ligjin

PRISHTINË, 226 NËNTOR - Përdorimi i
shpeshtë dhe në disa raste i
panevojshëm i antibiotikëve,
sipas profesionistëve shëndetësorë,
ka bërë që rezistenca ndaj tyre të
konsiderohet sfida kryesore
globale e shëndetësisë në
shekullin XXI. Ndonëse vitet e
fundit është shënuar rënie e
shkallës së lartë të përdorimit të
tyre, Kosova mbetet kampione në
Evropë për përdorimin e grupit të
antibiotikëve të njohur si antibi-
otikë injeksion të cef-reaksionit.
Lul Raka, mikrobiolog, njëherësh
koordinator i bashkëpunimit me
Qendrën Evropiane për
Kontrollin dhe Parandalimin e
Sëmundjeve, i tha "Radios
Evropa e Lirë" se Kosova vazhdon
të jetë kampione në Evropë për
përdorimin e një lloji të antibi-
otikut, derisa thotë se suksesi i
këtij viti ka qenë vetëdijesimi i
stafit shëndetësor, por edhe i
popullatës për përdorimin e lin-
jës së parë të antibiotikëve. "Ende

antibiotikët mund t'i blesh pa
recetë të mjekut. Shpresoj se do
të ketë përshpejtim të zbatimit të
ligjit, pasi Kosova me ligj e ndalon
shitjen pa recetë të antibiotikëve.
Ne nuk e dimë me përqindje se sa
përdoret antibiotiku, por nga
përvoja e njerëzve, përqindja
është e lartë, pasi vetë farmacistët
i shesin pa recetë. Ne jemi duke
punuar me Odën e Farmacistëve
dhe besoj se do të kërkojmë alter-
nativa që ta fuqizojmë punën e
Inspektoratit Farmaceutik dhe t'i
përfshijmë të gjitha instrumentet
e shtetit për ta adresuar këtë
problem", ka theksuar ai.
Kosova ka ligj që e ndalon blerjen
e barnave pa recetë, por ky ligj
nuk është zbatuar asnjëherë.
Në përpjekje që të zbatohet ligji
përkatës, i cili ndalon shitjen e
barnave pa udhëzim apo recetë
të mjekut, në dhjetor të vitit të
kaluar Ministria e Shëndetësisë
ka miratuar një plan veprimi për
'Rezistencën antimikrobike', i cili

do të shërbejë si një udhërrëfyes
për të gjitha spitalet publike, 
partnerët shëndetësorë, veterinarë
dhe mjedisorë për ta ulur 
rezistencën ndaj antibiotikëve
dhe për ta rritur sigurinë 
shëndetësore të popullatës.
Megjithëkëtë, shitja e antibi-
otikëve ndër vite ka vazhduar me
ritëm të njëjtë.
Tringa Kelmendi, 28-vjeçare,
qytetare nga Prishtina, thotë se
antibiotikë mund të blesh në
secilën barnatore të Kosovës pa
recetë të mjekut dhe pa asnjë
pyetje nga ana e farmacistëve se
për çka u duhet qytetarëve
antibiotiku. "Po, shumë shpesh
më ka ndodhur të blej dhe të
përdor antibiotikë. Pa vështirësi

në barnatore e blen një antibi-
otik pa recetë të mjekut. Në
secilën barnatore të Kosovës
mund të blesh antibiotikë", ka
thënë Kelmendi.
Sipas një hulumtimi të bërë mes
spitaleve të vendeve të Bashkimit
Evropian dhe atyre të Kosovës, ka
rezultuar se në spitalet e pedi-
atrisë ku trajtohen fëmijët e
moshës nën 18 vjeç antibiotikë
marrin 36 për qind e fëmijëve në
vendet e BE-së, derisa në Kosovë
kjo përqindje arrin në 67 për
qind, kanë deklaruar zyrtarë
shëndetësorë të kësaj fushe.
Ndërkaq farmacistët thonë se
antibiotikët vazhdojnë t'i shesin
pa recetë të mjekut. Një nga far-
macistet, Besa Kadriu, tha se

shpeshherë antibiotiku kërkohet
pa arsye dhe me insistim të qyte-
tarëve, siç tha ajo, farmacistët ua
shesin. "Po, ka interesim nga
qytetarët për blerje të antibi-
otikëve pa recetë. Ne si farma-
cistë po mundohemi që të mos i
japim pa recetë, po flas për vete.
Megjithatë, pacientët insistojnë
dhe ne nuk kemi ndonjë vendim
që ka ardhur nga Ministria e
Shëndetësisë. Zakonisht e kërko-
jnë për grip, ftohje dhe ne ua
shpjegojmë se antibiotiku për-
doret për infeksioni bakteriale, e
jo për virale siç e kërkojnë ata.
Por, pacientët dhe qytetarët në
përgjithësi janë mësuar ashtu
dhe vazhdojnë t'i përdorin pa
arsye", është shprehur ajo.
Sidoqoftë, Java Botërore e
Ndërgjegjësimit për Antibiotikët
po shënohet edhe në Kosovë.
Instituti Kombëtar i Shëndetit
Publik ka njoftuar se po synon ta
rrisë ndërgjegjësimin global për
rezistencën anti-mikrobike dhe
t'i inkurajojë praktikat më të
mira në mesin e publikut të
gjerë, punonjësve shëndetësorë
dhe krijuesve të politikave, për ta
shmangur shfaqjen e mëtejshme
dhe përhapjen e rezistencës
anti-mikrobike.

Qendresa RRAMA

PRISHTINË, 226 NËNTOR - Agjencia
Kadastrale e Kosovës, në kuadër të
reformave në fushën e kadastrës,
ka ndërmarrë disa iniciativa ligjore
të cilat kanë rezultuar me
ndryshimin e akteve nënligjore,
respektivisht hyrjen në fuqi të
gjashtë Udhëzimeve
Administrative në fushën e kadas-
trës dhe regjistrimit të pronës, nga
të cilat përfitimet për qytetarët do
të jenë të menjëhershme dhe do të
ndikojnë edhe në kryerjen e

punëve të përditshme nga kom-
panitë e licencuara gjeodete,
gjeodetët e licencuar dhe Zyrat
Kadastrale Komunale. 
Ndërsa me qëllim të prezantimin të
Udhëzimeve Administrative si dhe
trajtimit të çështjeve të tjera të
interesit të përbashkët është mbaj-
tur një takim në mes të ekzekutivit
të AKK-së të prirë nga kryeshefi
Avni Ahmeti, i shoqëruar nga
ekspertë kadastralë dhe ligjorë dhe
zyrave kadastrale komunale të për-
faqësuara nga drejtorët e zyrave
kadastrale, shoqëruar nga zyrtarët
ligjorë dhe kadastralë.

Në takim u prezantuan ndryshimet
që rrjedhin nga këto udhëzime
administrative, me theks të veçantë
ato pjesë që afektojnë punën e zyr-
tarëve nëpër zyrat kadastrale
komunale, si: standardizimi i
çmimeve për produkte dhe shër-
bime kadastrale dhe pronësoro-
juridike, eliminimi i pengesave për
ndarjen dhe bashkimin e parcelave
në zonat urbane, ndalesa e punëve
në terren për bashkim dhe për
ndarje të parcelave për zyrtarët e
zyrave kadastrale komunale, kriji-
mi i bazës ligjore për ofrimin e pro-
dukteve kadastrale online, thjeshti-

mi i procedurave për krijimin e
bashkëpronësisë dhe krijimi i
bazës ligjore për ndarjen e
bashkëpronësisë në rastet kur
qytetarët janë obliguar të hyjnë në
bashkëpronësi. Përndryshe, disku-
timet interaktive rezultuan me një
pajtueshmëri në masë të madhe
mes zyrtarëve të AKK-së dhe ZKK-
ve në lidhje me reformat, ndërsa
disa çështje teknike mbeten të
zgjidhen përmes bashkëpunimit
teknik dhe profesional në mes të
institucioneve respektive.
Udhëzimet e reja, të nënshkruara
nga ministri i Ministrisë së Mjedisit

dhe Planifikimit Hapësinor, Fatmir
Matoshi, janë: Udhëzimi
Administrativ për licencimin e
kompanive gjeodete dhe të gjeode-
tëve, Udhëzimi Administrativ për
matjet kadastrale për regjistrim në
kadastër, Udhëzimi Administrativ
për ndarjen dhe regjistrimin e
parcelës, Udhëzim Administrativ
për ndarjen e zonave kadastrale,
Udhëzimi Administrativ për tarifat
e produkteve dhe shërbimeve të
Agjencisë Kadastrale të Kosovës,
Udhëzimi Administrativ për ndar-
jen e ndërtesës dhe të pjesës së
ndërtesës.

Reformat në kadastër, takim në mes të
AKK-së dhe ZKK-së

Kosova, ndër vendet lidere 
për përdorimin e antibiotikëve

Për kah përdorimi i antibiotikëve Kosova vazhdon
të cilësohet një ndër shtetet lidere në Evropë.
Meqë barnat mund të blihen në çdo farmaci pa
përshkrimin e mjekut, shkalla e lartë e përdorimit të
antibiotikëve në Kosovë vlerësohet e pakontrolluar

PRISHTINË, 226 NËNTOR (ER) - Për
dy ditë me radhë në Prishtinë
ka qenë e hapur Konventa e
Bizneseve të Diasporës dhe të
Huaja, qëllimi i së cilës ishte që
të krijojë bashkëpunim në mes
të bizneseve të Kosovës, dias-
porës dhe atyre të huaja, duke i
bashkuar në një pikëtakim. Kjo
konventë, e cila organizohet
për herë të tretë në Kosovë,
synon krijimin e marrëd-
hënieve të reja të partneritetit
mes bizneseve pjesëmarrëse
dhe të ofrojë mundësi të inte-

grimit në fushën e ekonomisë
përmes takimeve B2B. 
Kryetari i rrjetit të bizneseve të
diasporës shqiptare në
Finlandë, Omer Nura, ka thënë
se në ditën e dytë të konventës
së bizneseve të diasporës dhe
të huaja, bizneset vendore dhe
ato të diasporës do t'i shkëm-
bejnë përvojat e tyre dhe kon-
taktet në mënyrë që t'i shohin
mundësitë e tyre për ndonjë
bashkëpunim në të ardhmen.
"Punët po ecin për së mbari, ka
shumë investitorë, biznese nga

jashtë. Çka është e rëndë-
sishme, janë bizneset e huaja
që kanë ardhur, partnerët tanë
dhe interesimi është i jashtëza-
konshëm sepse të gjithë janë të
përgatitur mirë. Sot bizneset
vendore do t'i shkëmbejnë për-
vojat, t'i shkëmbejnë vizitkartat
që të njoftohen mes vete, t'i
shohin mundësitë e
bashkëpunimit për të
ardhmen", u shpreh ai.  
Ndërkaq drejtori i kompanisë
"Drini", Qamil Isufi, ka thënë se
konventat e tilla janë si urë lid-

hëse në mes të bizneseve ven-
dore dhe atyre të diasporës.
"Këto konferenca do të thotë
janë urë lidhëse në mes të mër-
gatës dhe afarizmit të Kosovës,
për fat të keq që në Kosovë nuk
ka pasur një trajtim të mirëfilltë
të mërgatës dhe, po të shikosh
realisht, Kosova përfiton nga
mërgata çdo ditë", ka deklaruar
ai. 
Drejtori i kompanisë për prod-
himin e lëngjeve, "Laberian",
Bashkim Osmani, ka theksuar
se kjo konventë për ta si prod-

hues vendor është shumë e
rëndësishme sepse, sipas tij, iu
ka afruar mundësi të mëdha
për shkëmbin e përvojave të
tyre dhe u ka ofruar takime me
biznese të reja që nuk kanë
pasur mundësi t'i takojnë më
herët. "Kjo konventë për si
prodhues vendor është mjaft e
rëndësishme sepse një mori e
madhe e kompanive të dias-
porës dhe kompanive të huaja
janë sot këtu me ne dhe po
zhvillojmë takime me ta", ka
thënë Isufi.

Konventa e Bizneseve të Diasporës, 
urë lidhëse në mes të afaristëve

vendorë dhe mërgatës

PRISHTINË, 226 NËNTOR (ER) -
Agjencia Kosovare e
Privatizimit (AKP) ka shpallur
shitjen e aseteve përmes
likuidimit numër 53. Lista e
tenderëve për privatizim me
këtë valë të shitjeve përmban
123 asete/njësi atraktive të
ndërmarrjeve shoqërore në

Kosovë të cilat paraqesin një
mundësi të shkëlqyer për
zgjerim të biznesit apo inicia-
tiva të reja biznesore në
vendin tonë. "Kjo valë e shit-
jeve me të gjitha asetet e ten-
deruara është aprovuar në
Bordin e Drejtorëve, kurse
AKP-ja i ka njoftuar paraprak-

isht të gjitha komunat
përkatëse se këto asete të
ndërmarrjeve shoqërore do të
privatizohen dhe ka shpallur
njoftimin për tender në faqen
e internetit dhe në mediat e
shkruara dhe ato elektron-
ike", thuhet në njoftimin e
AKP-së.

AKP-jja sshpalli sshitjen nnumër 553 ttë aaseteve ppërmes llikuidimit



10 E MËRKURË, 27 NËNTOR 2019 KOSOVË   

KLINË, 226 NËNTOR (ER) - Komuna
e Klinës ka filluar projektin për
rinovimin e qendrave dhe
ambulancave të mjekësisë
familjare në tetë fshatra të
Klinës, projekt ky i cili është duke
u realizuar në kuadër të inves-
timeve komunale për për-
mirësimin e kushteve infra-
strukturore në këto qendra të
kujdesit shëndetësor.
Për ta parë nga afër realizimin e
punimeve, të martën kryetari i

Komunës së Klinës, Zenun
Elezaj, bashkë me drejtorin e
Shëndetësisë, Hekuran Sejdiun,
kanë qëndruar në Grabanicë, ku
po bëhet rinovimi i Ambulancës
së Mjekësisë Familjare në këtë
fshat. Ky projekt kap vlerën prej
47 222 eurosh, ndërsa do të
rinovohen ambulanca të kujde-
sit shëndetësor në këto fshatra:
Grabanicë, Zllakuqan, Sferkë,
Budisalc, Jagodë, Gllarevë,
Jashanicë dhe Caravik.

Nis rrenovimi ii aambulancave 
mjekësore nnë ttetë ffshatra ttë KKlinës

Drenas, 26 nëntor (ER) - Në
Sallën e Kulturës në Drenas,
studentët përfitues të bursës
komunale për vitin akademik
2019/2020, kanë nënshkruar
kontratat për marrjen e bursës
të ndara nga Komuna e
Drenasit. Me rastin e nën-
shkrimit të kontratave i pran-
ishëm ka qenë edhe kryetari i
Drenasit, Ramiz Lladrovci,
nënkryetari Nazmi Hasi si dhe
anëtarë të komisionit të cilët
kanë bërë vlerësimin e aplikan-
tëve për bursë. 

Numri i bursave për këtë vit
akademik është 160. 
Kryetari Lladrovci para studen-
tëve ka thënë se është shumë i
lumtur që 160 studentë të
Komunës së Drenasit po nën-
shkruajnë kontratat për bursa
për vitin e ri akademik. Ai ka
thënë se nuk do të reshtë që
përmes donatorëve, brenda
mundësive, të gjejë mënyra për
financimin edhe për 40 bursa
për studentë sipas listës së pub-
likuar, sipas radhës, pas numrit
160. "Ne nuk jemi komunë e

madhe, por kemi vullnet dhe
përkushtim të madh për stu-
dentët tanë, të tashmen dhe të
ardhmen tonë", ka thënë
Lladrovci. 
Vlera e bursës komunale për një
student është 500 euro dhe me
këtë synohet ngritja e cilësisë në
arsim. Komisioni në përbërje të
anëtarëve profesionalë, pas
vlerësimit të aplikacioneve, ka
shpallur përfituesit dhe ka ren-
ditur ata në bazë të numrit të
pikëve sipas kritereve të
konkursit.

Studentët nënshkruajnë kontratat për bursat 
e ndara nga Komuna e Drenasit

SKENDERAJ, 226 NËNTOR (ER) - Në
kuadër të festave të nëntorit
është organizuar simpoziumi
shkencor "Folklori në Drenicë",
ku profesorë të ndryshëm e kanë
trajtuar folklorin në mënyrë 
profesionale. Në hapjen e këtij
simpoziumi shkencor ka marrë
pjesë edhe kryetari i Komunës së
Skenderajt, Bekim Jashari, i cili
ka thënë se organizime të tilla
janë të dobishme për secilin
qytetar. "Ka filluar mbajtja e
simpoziumit shkencor me
temën 'Folklori në Drenicë', ku
profesorë të shquar do ta 
trajtojnë rolin e kësaj teme me
profesionalizëm, të cilët i falën-

derova për kontributin e tyre në
këtë organizim. Organizime të
tilla të cilat kanë gërshetim me

vlerat tona kombëtare janë të
dobishme për secilin qytetar",
ka thënë Jashari.

Organizohet simpoziumi shkencor
me temën ‘Folklori në Drenicë’

MITROVICË, 226 NËNTOR (ER) -
Drejtori për Shërbime Publike
dhe Infrastrukturë në
Komunën e Mitrovicës, Naser
Muja, ka dalë në terren për t'i
parë nga afër punimet që janë
duke u zhvilluar për rregullimin
e shtratit të lumit "Ibër" dhe
"Sitnica".
Me këtë rast, Muja është shpre-
hur mjaft i kënaqur me
dinamikën e punimeve që po

bëhen për rregullimin e shtratit
të lumenjve "Ibër" dhe
"Sitnica" ku, përveç rregullimit
të shtretërve, këto projekte
parashihen ta kenë shtegun për
këmbësor, hapësira gjelbërimi,
ndriçim publik, mure mbro-
jtëse, ura kaluese apo prag
kapërderdhës, i cili do të shër-
bejë si pushimore. Po ashtu,
drejtori Muja ka theksuar se
rregullimi i këtyre shtretërve të

lumenjve, përveç aspektit
rekreativ, ka rëndësi të madhe
edhe në parandalimin e vër-
shimeve që zakonisht kanë
shkaktuar këta lumenj. Këto
projekte janë duke u realizuar
si bashkëfinancim në mes të
Komunës së Mitrovicës si dhe
Ministrisë së Mjedisit dhe
Planifikimit Hapësinor. Të dy
projektet parashihet të kushto-
jnë rreth 8 milionë euro.

Vazhdojnë punimet për rregullimin 
e shtratit të lumit ‘Ibër’ dhe ‘Sitnica’

FERIZAJ, 226 NËNTOR - Që nga java
e kaluar në Komunën e Ferizajt
ka filluar legalizimi i objekteve
ndërtimore. Procedura është
fare e thjeshtë, palët që 
dëshirojnë ta legalizojnë
pronën e tyre duhet të kenë
fletën poseduese, kopjen e
planit, piketimin gjeodezik dhe
të paguajnë 1 euro për metër
katror për shtëpi banimi dhe 2
euro për metër katror për
banim kolektiv. Procedurat e
legalizimit janë më të lehta sesa
marrja e një leje të ndërtimit
thonë zyrtarët komunalë nga

Drejtoria e Urbanizmit e
Komunës së Ferizajt. Në
komunën e Ferizajt janë rreth
30 mijë objekte që presin legal-
izimin, procedurat janë të njëjta
si për objektet e papërfunduara
si për objektet e ndërtuara. (EO)

Nis legalizimi i 
objekteve ndërtimore
në Komunën e Ferizajt

Behxhet SSh. 
SHALA -BBAJGORA

Katër kalorësit e shqiptarisë: Në
historinë e re të shqiptarëve, që
nga shpallja e Pavarësisë së
Shqipërisë më 28 nëntor 1912
në Vlorë, janë katër udhëheqës
apo katër kalorës shpirtërorë
dhe politikë që i dhanë vulë dhe
përmbajtje këtij shekulli që
shqiptarët e jetuan në gjysmë
liri dhe pavarësi të cunguar.
Ismail Qemali ishte lexues i
Deklaratës së Pavarësisë, kurse
Hasan Prishtina ishte mendja,
truri, shpirti dhe forca lëvizëse e
shqiptarëve drejt pavarësisë.
Adem Demaçi ishte Prometeu,
Marathomaku dhe Feniksi në
luftë për çlirim, liri, pavarësi
dhe bashkim kombëtar duke
kaluar afërsisht 30 vjet burgje
në kampet e përqendrimit të
ish-Jugosllavisë dhe të Serbisë.
Adem Demaçi njëqindmijë herë
ka vdekur dhe është ringjallur
për ta vazhduar luftën dhe për
ta jetësuar ëndrrën e të gjithë
shqiptarëve të jetojnë në një
shtet e që ende nuk është përm-
bushur, kryesisht për fajin e vet
shqiptarëve. Adem Jashari, së
bashku me familjen Jashari dhe
bashkëluftëtarët që tërë kohën
ishin me të, bënë një sakrificë,
të paparë deri atëherë, duke
sakrifikuar jetët e tyre për ta
fuqizuar shpirtin liridashës dhe
për ta mbajtur gjallë flakën e
lirisë që tashmë, me luftën e
lavdishme të së lavdishmes
Ushtri Çlirimtare e Kosovës që
ishte përhapur me fuqinë e
zjarrit e që nuk shuhej
përkundër krimeve të
tmerrshme që bënte makineria
ushtarake jugosllave dhe serbe,
në përkrahje të heshtur të
"paqësorëve" të Kosovës! Nuk
ka komb apo popull në botë, që
nga fillet e njerëzimit dhe luftës
për liri, të kenë bërë një sakri-
ficë siç e bënë Adem Jashari dhe
familja Jashari, por që mbetën
të pavlerësuar nga politika e
cila, kur kishte nevojë për ta,
nuk i lëshonte nga goja, kurse
kur i vlerësonte si pengesë, ose i
injoronte ose i fajësonte si
përgjegjës për humbjen e jetëve
të fëmijëve dhe grave të kësaj
familjeje, ndonëse me politikën
e tyre në një mënyrë kishin
përgjegjësi për vrasjen e të
gjithëve për faktin se ishin

kundër lirisë së popullit, gjuhën
e të cilëve e flisnin dhe e quanin
gjuhë amtare në kohën kur me
mish e shpirt ishin në shërbim
të vrasësve të lirisë dhe jetës së
shqiptarëve. 
Adem Demaçi, përveç 30 jetëve
që i kaloi në llogoret jugosllave
dhe serbe, në kushte
poshtëruese dhe çnjerëzore,
edhe ato pak vite që i kaloi në
kushte gjysmëlirie, pareshtur u
sulmua nga shqiptarët me
përkatësi kombëtare jugosllave
dhe serbe kurse, nga "shokët" e
idealit, vuajtjeve, burgjeve dhe
të luftës, u margjinalizua në
mënyrën më të paskrupullt, më
të pandershme dhe më të ulët
të mundshme, duke ia ngushtu-
ar dhe pamundësuar hapësirën
për veprim politik. Pikë kthese
kundër Adem Demaçit lloga-
ritet koha kur pikërisht
"shokët" e Bacës Adem e për-
jashtuan Bacën e Shqiptarëve
nga mundësia të bëhej presi-
dent i Kosovës dhe u përcaktu-
an për një "bacë" tjetër, "Bacin
e Marecit", që ua mbushi cullën
me gjellë të kripur, kurse kuletat
me para që aq shumë u mungo-
nin dhe ishin të pangopshëm
për to. Kurrë nuk kam besuar se
midis Adem Demaçit dhe
Behgjet Pacollit trimat e luftës
dhe horrat e paqes do të për-
caktohen për Bacin e Marecit.
Dhe se kurrë nuk pata besuar se
shqiptarët kanë hyrë në aq
shumë mëkate e të dënohen me
dënim kapital: Behgjet Pacolli,
president i Kosovës përballë
Adem Demaçit. Prandaj, cullët
e mbushura me gjella zbrazen
dhe kundërmojnë erë të keqe,
kuletat zbrazen por turpi, i
shndërruar në "vlerë", është i
përjetshëm për së gjalli dhe si
pjesë e historisë! Historisë së
vërtetë e jo historisë që e shkru-
ajnë horrat, për horrat!

Ngjyra kkuq ee zzi kkundër aatyre qqë
janë ffaqezi: Ismail Qemali, kra-
has Deklaratës së Pavarësisë, e
kishte flamurin kuq e zi, me
shqiponjën dykrenare. Po për
këto ngjyra dhe për këtë flamur,
Hasan Prishtina e shkriu mend-
jen, mundin, sakrificën dhe
pasurinë e në fund edhe jetën.
Komandanti legjendar, Adem
Jashari, e forcoi edhe më shumë
flamurin kombëtar duke larë
me gjakun e pastër shqiptar
pjesën e kuqe të këtij flamuri e
që ia fuqizon sfondin e
shqiponjës dykrenare. Adem
Jashari iku në përjetësi dhe e
shkroi historinë pikërisht me
këtë flamur dhe pikërisht për
Kosovën, si pjesë e pandashme
e Atdheut tonë - Shqipërisë së
Përjetshme! Baca i Shqiptarisë,

Adem Demaçi, sikur dikur Dedë
Gjon Luli i Malësisë së Madhe,
për këtë flamur dhe për
Shqipërinë: "Hiç me vdekë nuk
e kish gajle...". Në kohën kur,
me motive grafike dhe
joestetike, "nga të brendshmet
e Tinës" u bë flamuri i Kosovës
që dhunshëm u imponua nga
ajo (Tina, ish-ambasadore),
Baca Adem erdhi tek unë me
një flamur kombëtar, i punuar
në Shqipëri dhe jo në Kinë dhe
m'u drejtua me fjalët: "Qupinë,
këtë flamur po ua dorëzoj
ushtarëve të mi, Shkëmbit dhe
Blinit, në mënyrë që në të
ardhmen të mos i ngatërrojnë
ngjyrat kombëtare dhe vulosin
në vetëdije dhe ndërdije se kjo
është qenia dhe ekzistenca jonë
dhe se pa të jemi askushi dhe
asgjë...". Prej asaj kohe, flamuri
kombëtar i Bacës Adem për-
doret në familjen tonë në çdo
28 nëntor kur festohet ditëlind-
ja e shqiptarëve, kudo që jeto-
jnë! Dhe asnjë flamur tjetër
Bacës Adem nuk i bënte aspak
përshtypje "flamuri i Tinës"
sepse thoshte se nuk i prodhon
asnjë ndjenjë apo emocion dhe
se ka për qëllim ndarjen e
shqiptarëve sikur edhe krijimin
e një kombi artificial, të rremë,
pa rrënjë dhe pa trung e që
përngjanë në një cung të tharë -
"kombi" kosovar! 
Flamuri kombëtar i Ismail
Qemalit, Hasan Prishtinës,
Adem Jasharit dhe Adem
Demaçit ishte edhe Flamuri i
Qerqiz dhe Bajo Topullit, i Gjon
Serreçit dhe Marie Shllakut, i
Atë Gjergj Fishtës, Ndre Mjedës,
Pashko Vasës, vëllezërve
Frashëri, i Mihal Gramenos dhe
Lasgush Poradecit, i Çajupit
dhe Migjenit, i Mithat Frashërit
dhe i gjithë atyre që e dhanë
jetën apo vuajtën në burgje, në
kundërshtim të Jugosllavisë apo
dominimit sllav e që ishin
shumë në Shqipëri, andej Drinit
dhe këndej Drinit! Flamuri
kombëtar ishte xhamadani i
Azem Bejtës dhe Shotë Galicës
ishin tirqit e Shaban Polluzhës
dhe të Mehmet Gradicës, ishte
plisi i Shyt Marecit, ishte velloja
e nusërisë e Marie Shllakut,
Shotës, Xhevë Lladrovcit dhe
Musine Kokollarit. Ky flamur
ishte kushtrimi i Tahir dhe
Nebih Mehës dhe partiturë për
veprën madhështore kënduar
lirisë për Adem, Shaban, Hamëz
Jashari, Rexhep Malën, Ilaz
Kodrën, Fehmi Lladrovcin,
Remzi Ademajn, Bardhosh dhe
Jusuf Gërvallën, Shaban Shalën
që edhe duke dhënë jetë në
burgun e Prishtinës i këndonte
Flamurit dhe këngën se: "O
more, këtu është Shqipëri e nuk

është Serbi ...". Është flamuri i
Fazli Grajçevcit dhe Xheladin
Rekaliut. Është flamuri i të
gjithë atyre që i shërbyen
Kombit dhe Atdheut -
shqipërisë së pavdekshme dhe
të përjetshme.
28 Nëntori apo Dita, Java,
Muaji, Viti, Shekulli dhe
Përjetësia e Kombit Shqiptar
dhe Nënës Shqipëri na bashkon
dhe do të na bashkojë gjith-
monë. Nuk ka Flamur më të
bukur në botë, nuk ka ngjyra që
aq bukur kombinohen në çdo
situatë, nuk ka flamur dhe
ngjyra që janë aq motivuese, aq
ngushëlluese, aq qetësuese, aq
frymëzuese e që, edhe në çastet
më të vështira të jetës, na bënin
më të fortë. Edhe kur humbnin
ndjenjat gjatë hetimeve në
duart e OZNA-së dhe UDB-së
famëkeqe, para syve na dilte fla-
muri kombëtar që na shëronte
plagët, përkujdesej për neve,
ishte shtrat dhe mbulojë mbro-
jtëse, ishte rikthim në jetë dhe
vetë jeta! Ushtarët e së
lavdishmes Ushtri Çlirimtare e
Kosovës betoheshin para fla-
murit kombëtar, rreshtoheshin
në nder të këtij flamuri edhe në
rastet kur vdekjen e kishin më
afër se këmishën, shkonin me
amshim me këtë flamur dhe me
Himnin Kombëtar. Nënat dhe
gjyshet tona e qëndisnin këtë
flamur, që nga Marigo Posi në
Vlorë dhe Elhame Shala-
Bogujevci në Besianë dhe për
këtë arrestoheshin, torturo-
heshin dhe dënoheshin me
dënime të rënda! Për këtë fla-
mur u pushkatua dhe u zhduk,
pa nam dhe nishan, nacional-
isti Jahja Fusha në Besianë sikur
që u torturua, arrestua dhe
dënua me burg Hamit
Abdullahu-Berberi.
Si motiv për frymëzim artistik
dhe patriotik dhe veprimtari
kombëtare flamurin kombëtar
e kishte Bajrush Behrami-Bali
sikur që tërë jetën në shërbim të
këtij flamuri dhe Atdheut ia
kushtoi Shashivar Makolli-Qali.

Si ëështë ggjendja ssot ppër ddhe
rreth fflamurit kkombëtar: Në
pjesën e Shqipërisë së Dedë
Gjon Lulit dënohesh nëse e për-
dor këtë flamur të pashoqëruar
me flamurin e Knjaz Nikollës së
Cetines. Në Luginën e
Preshevës, varësisht nga situata,
trajtoheni apo, më mirë të them,
keqtrajtoheni nëse këtë flamur e
përdorni si identitet kombëtar,
shtetëror, shpirtëror dhe politik.
Çdo gjë që del jashtë planeve të
Garashaninit dhe Vaso
Çubrilloviqit është e
dënueshme. Në Maqedoninë e
Veriut, Jugut, Lindjes apo

Perëndimit, po bëhen përpjekje
që flamuri kombëtar të zëvendë-
sohet me flamurin fetar duke e
maqedonizuar dhe islamizuar
identitetin kombëtar. Në
Kosovën e ditëve tona, i vetmi
subjekt politik që ende nuk ka
hequr dorë nga ky flamur është
LV-ja dhe për këtë kritikohet dhe
sulmohet në ndërkohë që askujt
nuk i pengon flamuri i Serbisë,
një shteti të huaj dhe armiqë-
sisht të rreshtuar ndaj Kosovës e
që politikanët serbë të Kosovës e
mbajnë në zyrat e institucioneve
të Kosovës. Në çdo protestë që
serbët e organizojnë kundër
Kosovës keni një ikonografi me
flamuj të Serbisë e që askujt nuk
i pengojnë sepse nuk guxojnë
t'iu pengojnë. Në disa komuna
paralele të Serbisë në territorin e
Kosovës e që financohen nga
buxheti i Kosovës e keni të ven-
dosur flamurin e Serbisë, por jo
edhe të Kosovës.
Sot flamuri kombëtar valon lir-
shëm në Kullat e Gllogjanit, te
Varrezat e Dëshmorëve të
Kombit, te Varrezat e të
Merituarve të Kombit, në ndesh-
je sportive, në dasma dhe në
ahengje familjare. Sot flamuri
kombëtar valon lirisht në
shtëpinë rrënojë të familjes
Jashari në Prekaz, ku ishte
pikënisja e luftës së Ushtrisë
Çlirimtare të Kosovës dhe krye-
qyteti i lirisë së Kosovës me të
cilën kanë abuzuar aq shumë
pikërisht një pjesë e atyre që
është dashur ta mbrojnë këtë.
Shtëpia e shkatërruar e që
rrezikon të rrënohet e Jasharëve
në Prekaz është monument i
qëndresës dhe orakull i flijimit
për një çështje që nuk ka çmim -
për çlirimin, lirinë dhe
bashkimin e kombit shqiptar.
Prekazi, si kryeqytet i lirisë së
Kosovës, është vendi më i shen-
jtë për të gjithë shqiptarët
pavarësisht prej besimeve dhe
bindjeve politike. Aty është rik-
thyer dhe është rimishëruar
kuptimi i nderit, sakrificës,
gjakimit për liri dhe aty është
vulosur historia dhe vetë qenia
kombëtare . Aty është siguruar
përjetësia! Aty ka gjetur zbatim
thënia se për një vend ku bukës i
thonë bukë, ujit i thonë ujë, ku
jetohet dhe ëndërrohet shqip, ia
vlen edhe të vdiset shqip. Siç
kanë vepruar edhe Ismail
Qemali, Hasan Prishtina, Adem
Jashari dhe Adem Demaçi dhe të
gjithë dëshmorët e kombit,
andej dhe këndej Drinit!
Urime festa e 28 Nëntorit, Ditën
e Flamurit dhe Ditën e
Shqiptarëve për të gjithë ata që
ndihen të tillë dhe që tërë jetën e
tyre kanë qenë dhe janë në shër-
bim të Kombit dhe Atdheut!

28 Nëntori i Ismail Qemalit, 
Hasan Prishtinës, Adem Jasharit 

dhe Adem Demaçit!

PESHORJA
Nëse
keni

marrë
vendime

që s'i keni konsultuar më
parë me të tjerët, duhet
t'i merrni përsipër edhe

përgjegjësitë nëse 
rezultojnë të gabuara.

AKREPI
Jeni mjaft

të
favorizuar

nga yjet sot
dhe çdo iniciativë e juaja
do të vlerësohet. Merrni

me seriozisht lidhjen
sentimentale.

SHIGJETARI
Jeni

karaktere
impulsive

dhe sot do
ta vërtetoni këtë gjë. Një
situatë stresante do të
komplikohet me shumë

nga ju.

BRICJAPI
Natyra
juaj e

qetë ka
bërë që 

persona rreth jush të 
fillojnë të tregohen. Keni

kujdes nga këta 
persona.

UJORI
Shpirti
liberal
dhe

aven-
turesk do të triumfojë sot

dhe ju do të jeni të
rrethuar me persona që

duan t'i provojnë të 
njëjtat përvoja.

PESHQIT
Keni

kompen-
suar

kohën e
humbur dhe sot do të

jeni pranë personave që
ju duan. Po e shijoni çdo

çast.

DASHI
Perceptimi
juaj se

dikush ju
ka 

mashtruar në një çështje
pune do të rezultojë i

vërtetë.

DEMI
Po ndiqni

një 
informacion

të dhënë
nga një person që nuk e
njihni dhe aq mirë. Do të

rezultojë i saktë.

BINJAKËT
Gjërat
janë

ashtu siç
keni pritur

dhe kjo gjë ju ka sjell një
lloj relaksimi që po ju

pëlqen.

GAFORRJA
Jeta

senti-
mentale

është në
kulmin e saj dhe po 

prisni ta finalizoni me
diçka më të

rëndësishme.

LUANI
Shoqëria

e mirë
dhe

miqtë do të
jenë ata që sot do të

përkujdesen për t'ju bërë
qejfin. Ndiheni mjaft të

përkëdhelur.

VIRGJËRESHA
Partneri

ka 
vendosur

t'ju japë një
lajm surpriz. Nuk do ta

prisni aq mirë sa
mendohej.

Një manastir i bukur i shekullit të 17 është
detyruar të mbyllet pasi një murgeshë 40-
vjeçare, e cila ishte e famshme si person shumë
energjik, ishte dashuruar dhe ishte lidhur me
një banor të zonës. Konventa e Etërve Kapuçini
në Sansepolkro u mbyll përfundimisht, sipas

faqes së tyre të internetit. Murgesha 40-vjeçare
që e drejtonte u largua nga manastiri dhe aty
kanë mbetur tani vetëm dy murgesha fillestare
dhe një 80-vjeçare.

E rrallë

Manastiri mmbyllet 
pasi kkryemurgesha 
bie nnë ddashuri

Njëri pyet kolegun polic:
- Çfarë ke? Të ka ndodhur gjë?
- Edhe po më pyet a? Nesër kam test të
gjakut e nuk kam mësuar asgjë.

Dhjetëra persona kanë humbur jetën dhe mbi 600 janë lënduar nga
disa tërmete të fuqishme që kanë goditur të martën Shqipërinë.

E jashtëzakonshme 

B A R S O L E TA  E  D I T Ë S

Vetëm gjatë vikendit në ora
13:00

The Addams
Family / 3D 

I Animuar/Komedi/Familjar; 1 orë 27 min
Rolet: Oscar Isaac, Charlize Theron,

Chloë Grace Moretz, Finn Wolfhard, Nick
Kroll, Bette Midler, Allison Janney, etj.

Regjia: Conrad Vernon And Greg
Tiernan

Çdo ditë në ora 15:00 dhe
17:00

FROZEN 2 / 3D 
I Animuar/Aventure/Komedi; 1 orë 43 min

Rolet: Kristen Bell, Idina Menzel, Josh Gad,
Jonathan Groff, Jason Ritter, etj.

Regjia: Chris Buck, Jennifer Lee

Çdo natë në ora 19:00

FORD V FERRARI 
Aksion/Biografi/Dramë; 2 orë 32 min

Rolet: Matt Damon, Christian Bale, Jon
Bernthal, Caitriona Balfe, Tracy Letts, Josh

Lucas, Noah Jupe, Remo Girone, Ray
McKinnon, etj.

Regjia: James Mangold

Çdo natë në ora 21:30
TERMINATOR 
DARK FATE 

Aksion/Aventurë/Sci-Fi; 2 orë 14 min

Rolet: Linda Hamilton, Arnold
Schwarzenegger, Mackenzie Davis,
Gabriel Luna, Natalia Reyes, Diego

Boneta, Edward Furlong, etj.

Regjia: Tim Miller

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Një ggrua vvjedh 
tetë ppalë xxhinse

FOTO E DITES

Një grua ka arritur që të vjedhë tetë palë xhinse
në një dyqan rrobash në një mënyrë të veçantë.
Gruaja tejet elegante i veshi pantallonat që të
tetat, njëra sipër tjetrës. Por ajo u zbulua nga sig-
urimi i dyqanit përmes kamerave. Kështu ajo
detyrohet që t'i heqë dhe t'i kthejë që të gjitha
mbrapsht. Pamjet e kësaj vjedhje të pazakontë
janë bërë virale në rrjetet sociale.

Prof. ddr. SSabile 
KEÇMEZI-BBASHA

Të nderuar autor të librit prof.
dr. Hysen Matoshi dhe prof. dr.
Sadik Mehmeti,
Të nderuar veteranë të Lëvizjes
Kombëtare Shqiptare,
Të nderuar të pranishëm,
Që në fillim dua të them se gjatë
punës sime shkencore shumëv-
jeçare që kam bërë për hartimin
e librit tim "Të burgosurit 
politikë shqiptarë në Kosovë
1945-1989", më ka rënë të
hulumtoj, shfletoj dhe të studioj
qindra e mijëra dokumente për
të burgosurit politikë shqiptarë
të cilat katërçipërisht dëshmojnë
urrejtjen e pashembullt të
pushtetit jugosllav, respektivisht
serb ndaj shqiptarëve.
Andaj, edhe sot, kur po bëjmë
promovimin e këtij libri 
dokument, është e njëjta gjë, se
edhe me këtë dokument vërehet
po e njëjta urrejtje shekullore e
trashëguar dekadë pas dekade. E
këto dokumente dhe këto ngjarje
edhe sot nuk të lënë që të jesh
indiferent dhe në të detyrojnë të
revoltohesh, të rebelohesh, të
mobilizohesh, për të rezistuar
para së keqes dhe të mësohemi
që kurrë më, ama bash kurrë,
mos të harrojmë të kaluarën, për
të mos u përsëritur jo vetëm tek
ne, por askund në botë. 

Të nderuar të pranishëm,
Sot kemi kënaqësinë që jemi
mbledhur këtu, në një promovim
pak sa më të veçantë, sepse
bëhet fjalë për një botim me
vetëm një dokument, por që ai
dokument është mjaft voluminoz
dhe ka 339 faqe, në të cilat 
trajtohet një nga periudhat më
të bujshme, më të lavdishme
dhe më të dhembshme të his-
torisë së Kosovës në fund të
shekullit XX, me titull "Të burgo-
surit politikë shqiptarë në
jugosllavi (1989)", përgatitur nga
z. Sadik Mehmeti dhe Hysen
Matoshi, punonjës shkencorë të
Institutit Albanologjik, këtu në
Prishtinë.
Dhe, ky dokument "Pasqyrë e
personave të dënuar për të ash-
tuquajturin kriminalitet politik
të cilët gjenden në burgje për
vuajtje të dënimit", lindi falë
presionit të madh të bashkësisë
ndërkombëtare, veçmas të 
organizatës prestigjioze për

mbrojtjen e të drejtave të njeriut
Amnesty International, Beograd,
tetor 1989 dhe ishte klasifikuar si
"Tepër sekret". 
Sipas dokumentit, të nderuar të
pranishëm, ofrohen të dhëna
për 277 të burgosur politikë, nga
të cilët, si gjithmonë, shqiptarët
ishin shumicë në burgje, me
gjithsej 245 veta, me emër e
mbiemër (por në këtë rast nuk
do t'i përmendim emrat e tyre,
ngase janë shumë dhe se emrat
e të gjithëve janë të shënuar në
libër) ose thënë në përqindje,
mbi 89 për qind e të gjithë 
të dënuarve politikë ishin 
shqiptarë. 
Shtrohet pyetja nga çdo njeri që,
vërtet është njeri, kush i burgosi
këta atdhetarë?! E përgjigjja nuk
është larg! Nuk është e panjohur!
Nuk është e pa ditur, nuk është
enigmatike. Vetëm duhet lexuar
dokumentin që e kemi në këtë
libër nga autorët: Sadik Mehmeti
e Hysen Matoshi, dhe aty do të
gjejmë shumë të dhëna, shumë

dëshmi dhe shumë, e shumë
mallkime nga vetë historia. 
Sipas parathënies së dokumentit,
thuhej se "i tërë dokumenti
është hartuar në bazë të të 
dhënave dhe të materialeve të
ministrive republikane dhe
krahinore, kompetente për
çështje të gjyqësisë, por këtu nuk
mungojnë as raporti i Ministrisë
Federative të Mbrojtjes
Popullore, ku janë paraqitur të
dhënat mbi këtë kategori të të
burgosurve që ishin në varësi të
saj. 
Dhe, sa herë që flas për ndonjë
libër, që temë trajtimi ka 
atdhetarët tanë, pa dashur më
kujtohet thënia, ndoshta edhe
më e mira, për librin se: "Libri
është më i vlershëm se të gjitha
përmendoret, sepse ai vetë ngre
përmendore për ta". E kjo thënie
gjen shprehjen më të mirë për
librin që përurohet sot. Autorët,
nëpërmes këtij libri, u ngrenë
përmendore të gjithë të 
burgosurve politikë shqiptarë në

Kosovë, një përmendore të
madhe atyre (të vdekurve, a të
gjallë), që kaluan nëpër burgje
vitet më të mira të jetës e që me
shifra thuhet se, për 245 shqiptarë
u shqiptuan 2 000 vjet burg. E
këto vite nuk janë gabim, as në
të shprehur, as në të shkruar,
autorët flasin në bazë të fakteve.

Të nderuar,
Hulumtimi, argumentimi, faktimi,
mbamendja dhe ruajtja e
kujtesës janë cilësi e historisë
dhe e historianit. Andaj detyrë e
historianit është që ta kultivojë
këtë cilësi, që me këtë rast 
dëshmohet se autorët në
mënyrën më autentike kanë
sjellë të përkthyer, dokumentin
voluminoz, që mban vulën e
topsekretit shtetëror.
Po të thuhej fjala e fundit e para,
do të mund të pohohej se
autorët na kanë dhuruar librin jo
që e kanë dëshiruar autorët, por
që e ka porositur koha, koha
nëpër të cilën kanë kaluar shqip-

tarët, koha që vazhdon të bëjë
porosi të reja-për ta ruajtur dhe
për ta mbrojtur palcën kurrizore
të popullit që po rritet si numër e
po kërcënohet të  tkurret si
komb. Hiq më larg se këtyre
ditëve shqiptarët sërish thirrën
nga Gjykata Speciale në Hagë, që
të dëshmojnë apo që të akuzohen
pse bënë luftë të drejtë në mbro-
jtje të lirisë, të jetës dhe vendit të
tyre. Historia e shqiptarëve nuk
është tjetër veçse histori e
luftërave për liri dhe pavarësi.
Mirëpo, siç vërehet, politika
antishqiptare "mbajti ndezur
zjarrin e luftës për liri e të drejta
politike dhe për zgjidhjen e
çështjes kombëtare".
Duke marrë parasysh faktin se
një literaturë e këtillë apo e
ngjashme ka munguar deri më
tani, komuniteti shkencor e
mirëpret botimin e këtij vëllimi
me dokumente arkivore, duke e
vlerësuar lart këtë iniciativë dhe
njëkohësisht duke shpresuar se i
njëjti në të ardhmen do të bëhet
pjesë përbërëse e realizimit të
projekteve të cilat do ta trajtojnë
historinë më të re të Kosovës nga
ana e institucioneve shkencore.
E themi këtë, pasi dokumenti të
cilën na e sjellin prof. dr. Sadik
Mehmeti dhe prof. dr. Hysen
Matoshi janë të një rëndësie të
veçantë, nëse kemi parasysh
angazhimin, veprimtarinë dhe
qëndresën e Lëvizjes Kombëtare
Shqiptare dhe vazhdimin e
Luftës për çlirimin e vendit.

Dhe, të nderuar të pranishëm,
Pikërisht, për këtë qëndresë, për
këto ideale, për këto sakrifica të
të burgosurve politikë shqiptarë
shkruhet në këtë vëllim doku-
mentesh dhe këta veprimtarë e
të burgosur politikë, ndonëse në
kushte e rrethana të vështira,
arritën ta lëviznin historinë.
Prandaj, koha jo rrallë shkakton
stuhi dhe në këto stuhi ajo nuk
matet vetëm me tragjedi, por
edhe me njerëz të guximit, të
trimërisë dhe të vetëbesimit në
fitore. Këtë e dëshmuan të 
burgosurit politikë e më vonë
edhe luftëtarë të UÇK-së, në
krye me komandantin legjendar
Adem Jashari, i cili u bë shpirti,
zemra dhe drita e lirisë dhe
pavarësisë së Kosovës.
Dhe krejt në fund, autorëve iu
dëshiroi shëndet dhe shumë
suksese në të gjitha fushat e
jetës. 
Ju falënderoj për vëmendje!

(Fjalë ee mmbajtur nnë 
promovimin ee llibrit ttë

prof. ddr. SSadik MMehmetit ddhe
prof. ddr. HHysen MMatoshit, ""Të
burgosurit  ppolitikë sshqiptarë

në JJugosllavi ((1989)", PPrishtinë
25 nnëntor 22019)

Libër dëshmi për të burgosurit politikë 
shqiptarë në Jugosllavi (1989)

(Prof. dr. Sadik Mehmetit dhe prof. dr. Hysen Matoshi, "Të burgosurit politikë shqiptarë në Jugosllavi (1989)
sipas dokumenteve sekrete të Ministrisë Federative të Drejtësisë dhe të Administratës", botoi Instituti

Albanologjik, Prishtinë, 2019)

PRISHTINË, 226 NËNTOR -
Federata e Futbollit e
Kosovës ka njoftuar klubet
dhe opinionin se ndeshjet
e rrethit të dytë të Digitalb
Kupës së Kosovës në fut-

boll, të parapara të zhvillo-
hen të mërkurën, janë
shtyrë. "Ky vendim është
marrë nga Komisioni i
Garave, duke pasur
parasysh se presidenti i

vendit, Hashim Thaçi,
ditën e mërkurë e ka shpal-
lur ditë të zisë, në shenjë
respekti për viktimat e
tërmetit të fuqishëm që
goditi Shqipërinë në orët e

hershme të mëngjesit të
sotëm. Ndeshjet e rrethit të
dytë do të zhvillohen, të
enjten, më 28 nëntor",
thuhet në njoftimin e 
FFK-së.

Shtyhen nndeshjet ee KKupës

Veton ZZYMBERI 

PRISHTINË, 226 NËNTOR - Shqipëria
është goditur nga tërmeti i
fuqishëm me magnitudë 6.4
ballë të shkallës Rihter në orën
3:55 të mëngjesit të ditës së
martë. Përveç dëmeve të shum-
ta materiale, ka edhe njerëz të
vdekur. Në mesin e tyre dy janë
të vëllezër nga qyteti i Gjilanit.
Pas kësaj tragjedie me shtetin
shqiptar është solidarizuar
komuniteti sportiv në Kosovë
dhe më gjerë. Kryetari i
Federatës së Futbollit të
Kosovës, Agim Ademi, ka thënë
se populli i Kosovës solidarizo-
het me vëllezërit dhe motrat nga
Shqipëria. "Në emrin tim, të KE
të FFK-së dhe tërë komunitetit
të futbollit në Kosovë u shpreh
ngushëllimet më të sinqerta
familjeve të viktimave dhe
bashkëndiejmë me to në këto
çaste të vështira. FFK-ja soli-
darizohet me FSHF-në, klubet e
futbollit dhe tërë kombin shqip-

tar në këtë situatë emergjente
dhe do të jetë e gatshme t'i
ndihmojë me të gjitha
kapacitetet vëllezërit dhe
motrat tona në Shqipëri. Lusim
Zotin që kjo gjendje të tejkalo-
het sa më shpejt, njëherësh
shprehim gatishmërinë dhe sol-
idaritetin tonë të plotë me pop-
ullin dhe institucionet e shtetit
shqiptar, kurse për të gjithë të
lënduarit urojmë shërim sa më
të shpejtë!", është thënë në
letrën e kryetarit Agim Ademi. 
Pas kësaj tragjedie ka reaguar
edhe grupi i tifozëve të Kosovës,
"Dardanët": "Lutemi për
shpirtin e viktimave, për familjet
e tyre dhe për të lënduarit nga
kjo tragjedi e rëndë.
#MetyShqipëri". Ndërsa në
shërbim të të prekurve nga kjo
tragjedi janë vënë "Tifozat Kuq e
Zi", të cilët nëpërmjet një njofti-
mi kanë bërë me dije se janë gati
ta japin ndihmën e tyre vull-
netare qoftë si pjesë e ushtrisë,
Kryqit të Kuq, apo organizatave
të tjera simotra që ndihmojnë

njerëzit në nevojë. 
Duarkryq nuk kanë qëndruar
edhe tifozët nga Prishtina
"Plisat", të cilët kanë bërë një
organizim me grumbullimin e
veshmbathjeve dhe gjërave
ushqimore dhe të martën pas-
dite i kanë dërguar në Shqipëri.
Krahas këtyre, edhe tifozëritë e
tjera kanë shprehur vullnetin që
t'u ndalin në ndihmë personave
të prekur nga tërmeti, gjithashtu
edhe futbollistët e njohur shqip-
tarë që luajnë në ligat evropi-
ane, si Milot Rashica, Vedat
Muriqi, Mërgim Mavraj,
Shkodran Mustafi, Samir
Ujkani, Mërgim Vojvoda dhe
shumë e shumë futbollistë e
sportistë të tjerë. Ndërsa trajneri
i xhudos, Driton Kuka, ka thënë
se të gjithë duhet të luten që të
ketë sa më pak viktima nga trag-
jedia në shtetin shqiptar. "Të
lutemi për Shqipërinë tonë. Për
sa më pak viktima nga tërmetet
që goditën sot në mëngjes. Me
mendje dhe zemër jemi afër
familjeve që sot humbën më të
dashurit e tyre. Të solidarizohe-
mi për të ndihmuar aty ku ka
nevojë, që së bashku t'i përbal-
lojmë pasojat e tërmetit fatal",
ka thënë Kuka. 
Ndërsa ish-kapiteni i Shqipërisë
në futboll, Lorik Cana, ka shkru-
ar: "Zoti qoftë me ne!" Edhe

boksieri i famshëm shqiptar,
Haxhi Krasniqi, i është bashkuar
listës së sportistëve që janë soli-
darizuar me shtetin shqiptar.
"Nuk jemi mirë ne kur nuk është
mirë Shqipëria. T'i lutemi Zotit",
ka shkruar boksieri Krasniqi,
duke ia përcjellë këtij postimi
edhe një fotografi, ku shkruan
në gjuhën angleze: "Lutemi për
nënën Shqipëri".

UEFA: JJemi ttë ppikëlluar
nga ttërmeti nnë SShqipëri

Për tërmetin në Shqipëri ka
reaguar edhe shtëpia e futbollit
evropian, UEFA. Përmes një
postimi në "Twitter", UEFA ka
shkruar se janë të trishtuar nga
tërmeti i sotëm në Shqipëri. "Të
gjithë në familjen e futbollit
evropian janë thellësisht të
pikëlluar nga tërmeti i sotëm në
Shqipëri. Mendimet tona janë
me familjet dhe miqtë e vikti-
mave dhe të gjithë ata që janë
prekur nga kjo", thuhet në
reagimin e UEFA-s.

AC MMilan: LLutjet ttona
janë mme vvëllezërit ddhe

motrat nnë SShqipëri

Edhe skuadra e famshme ital-

iane AC Milan është soli-
darizuar me Shqipërinë për
tërmetin që ndodhi në orët e
para të mëngjesit të së martës.
"Në këto çaste tragjike lutjet
tona janë me vëllezërit dhe
motrat në Shqipëri nga
tërmeti katastrofal. Qëndroni
të fortë", ka shkruar Milani në
llogarinë e vet në "Twitter". 

Tare: DDo ttë bbëj ggjithçka
që ëështë ee mmundur ppër
ta nndihmuar ppopullin

tim 

Drejtori sportiv i Lazios, Igli
Tare, ka reaguar pas tërmetit
të fuqishëm që ka goditur
Shqipërinë, duke thënë se do
të bëjë gjithçka të mundur për
t'i ndihmuar bashkëkombësit.
"Është një tragjedi që më ka
prekur shumë mua dhe famil-
jen time. Tragjedi e madhe.
Duket se numri i viktimave
është duke shkuar në rritje.
Uroj me gjithë zemër të jetë e
kundërta", ka thënë Tare për
mediat italiane. Tare, po ashtu,
ka shfaqur gatishmëri për të
ofruar ndihmë. "Do të bëj
gjithçka që është e mundur për
ta ndihmuar popullin tim", ka
theksuar ish-sulmuesi i kom-
bëtares shqiptare. 

Sportistët solidarizohen 
me Shqipërinë

Sportistët e Kosovës, me vendbanim anem-
banë botës, janë solidarizuar me Shqipërinë
pas tragjedisë që la shumë të vdekur, në
mesin e tyre edhe dy shqiptarë nga Kosova.
Po ashtu, edhe klube dhe institucione
sportive evropiane janë solidarizuar me
shtetin shqiptar në këto çaste të vështira

MOSKË, 226 NËNTOR - Rusia
rrezikon t'i humbë ndeshjet e
"Euro 2020" që ishte planifikuar
t'i organizojë, pasi Agjencia
Botërore Anti-Doping (WADA)
ka rekomanduar që Rusia të
pezullohet nga të gjitha 
ngjarjet sportive për katër vjet.
Rusia mund të pezullohet edhe

nga Lojërat Olimpike të vitit të
ardhshëm në Tokio pasi ishte
përjashtuar nga Lojërat
Dimërore të vitit 2018, por
edhe nga gara të tjera të
mëdha sportive. Komiteti për
rishikimin e përputhshmërisë
në WADA e publikoi një raport
të fundit ku akuzon Agjencisë

Ruse të Anti-Dopingut për
shkelje të rregullave dhe 
parregullsi në të dhënat për
anti-doping. Ndër propozimet
e bëra në këtë raport është që
Rusisë t'i hiqet e drejta e
organizimit të ndeshjeve të
"Euro 2020", përveç nëse kjo
është praktikisht dhe ligjërisht

e pamundur. St. Petersburgu,
qyteti i dytë më i madh në
Rusi, është planifikuar të jetë
nikoqir i disa ndeshjeve të
"Euro 2020", përfshirë njërën
çerekfinale dhe disa ndeshje të
fazës së grupeve. Komiteti
Ekzekutiv i WADA-s do t'i
shqyrtojë rekomandimet dhe

do ta marrë vendimin 
përfundimtar në një takim në
Paris më 9 dhjetor.

Rusia rrrezikon tta hhumbë oorganizimin ee nndeshjeve ttë ''Euro 22020'

LIVERPOOL, 226 NËNTOR - Kampioni
në fuqi i Evropës, Liverpool,
është gati për përballjen me
Napolin në kuadër të Ligës së
Kampionëve. "Reds" po synon
t'i mposhtë italianët e drejtuar
nga Carlo Ancelotti dhe në këtë
mënyrë t'u hakmerret për hum-
bjen që i kishin shkaktuar në
përballjen e parë, po ashtu edhe
ta sigurojnë kualifikimin tutje.
Liverpooli po tregon formë të
mirë, pasi nga 24 ndeshjet e fun-
dit i ka fituar 22 dhe muajin
tjetër do të luajë në finale të
Kupës së Botës për klube në
Katar. Në anën tjetër, edhe
Napoli do të kërkojë fitore në
këtë ndeshje në mënyrë që ta
vazhdojë rrugëtimin në garën
më të fortë në futboll si lider i
grupit. Në skuadrën e
Liverpoolit vetëm Matip nuk do
të luajë, kurse Salah, Roberson
dhe Shaqiri janë të gatshëm. Në
formacionin e Ancelottit në

dyshim janë sulmuesit Milik dhe
Insigne, kurse Kevin Malcuit
mungon për një kohë të gjatë.
Liverpooli është në vend të parë
ka nëntë pikë të grumbulluara,
derisa Napoli është një pozitë
më poshtë me një pikë më pak.
Ndeshje interesante do të zhvil-
lohen edhe në grupin D, ku
Barcelona e pret Borussia
Dortmundin. Leo Messi me
shokë me tri pikë ndaj gjer-
manëve e sigurojnë pozitën e
partë në grup, kurse Dortmundi
do të mundohet që të mos
humbë në "Camp Nou" dhe ta
ruajë pozitën e dytë në grup.
Interi shpreson në fitore kundër
Slavias dhe të një humbje e
Dormundit për t'i ruajtur shpre-
sat për kualifikimin në rrethin
tjetër. Grupi më delikat është
Grupi H, pasi tri skuadra kanë
nga shtatë pikë. Ajaxi është më
afër kualifikimit, pasi luan ndaj
skuadrës së fundit në tabelë,

Lille që këtë edicion nuk
regjistroi rezultate të mira në
Ligën e Kampionëve. Ndërsa
kualifikimin do ta diskutojnë
edhe Valencia dhe Chelsea. 

Liverpooli për hakmarrje
dhe kualifikimin ndaj Napolit 

SAN ANTONIO, 226 NËNTOR - Në NBA
është momenti i Los Angeles
Lakersit, pasi kjo skuadër ka
regjistruar shtatë fitoret radhazi.
"Viktima" e fundit e LeBron
Jamesit dhe Anthony Davisit me
shokë ishte San Antonio Spurs që
u mposhtë brenda në "AT&T
Center" nga Lakersi me rezultatin
104-114. Me 33 pikë, 3 rebounde
dhe 14 asistime mbreti James
ishte ai që udhëhoqi skuadrën e
Frank Vogelit drejt fitores së rad-
hës, ndërkohë që paraqitje të mirë
bëri edhe Anthony Davisi i cili
koleksionoi 19 pikë, 12 rebounde
dhe 6 asistime. San Antonio në
krahun tjetër që është në krizë të
thellë rezultatesh, pësoi humbjen

e 9-të në 10 ndeshjet e fundit. Atij
nuk i mjaftuan 54 pikët e real-
izuara nga dyshja Aldridge-
DeRozan. Nuk di më të ndalet as
Milwaukee Bucks që, gjithashtu,
mori fitoren e 7-të radhazi pasi
mposhti në Wisconsin 122-118
Utah Jazzin në një ndeshje ku
diferencën e bëri i përhershmi
Giannis Antetokounmpo, autor i
50 pikëve, ndërsa shtoi edhe 14
rebounde e 6 asistime. Kjo ishte
fitorja e 14 në 17 takime për
Bucksin i cili kryeson konferencën

e Lindjes. Një sukses me peshë
mori edhe kampioni në fuqi i
NBA-së, Toronto Raptors, që
mposhti 101-96 Philadelphia 76-
ers falë 49 pikëve të realizuara nga
dyshja Siakam-VanVleet. Nuk di të
ngrejë kokë Golden State që ka fil-
luar ta "shikojë" me dylbi që tani
fazën "play-off", pasi pësoi humb-
jen e 15-të në 18 ndeshje.
Warriorsi u mposhtë në "Oracle
Arena" me rezultatin e ngushtë
97-100 nga Oklahoma City
Thunder. 

Lakersat dhe Milwaukee nuk
kanë të ndalur në NBA 

Klopp: Van Dijki e meriton 'Topin e
Artë'

Trajneri i Liverpoolit, Jurgen Klopp, ka thënë se qendërmbro-
jtësi Virgil van Dijk e meriton "Topin e Artë". Futbollisti holan-
dez së bashku me Lionel Messin dhe Cristiano Ronaldon janë
tre kandidatët kryesorë për "Topin e Artë" këtë sezon. Tekniku
gjerman ka thënë se Van Dijku e meriton pasi ka qenë lojtari
më i mirë në sezonin e kaluar. "Nëse 'Topin e Artë' e meriton
lojtari më i mirë i gjeneratës, atëherë duhet t'ia japësh Lionel
Messit. Por, nëse e meriton lojtari më i mirë në sezonin e kalu-
ar, atëherë e meriton Virgil van Dijk. Nuk e di si funksionon,
mirëpo do të shohim", deklaroi ai. Liverpooli po vazhdon në
formën e duhur dhe ende nuk di për humbje në kampionatin
anglez.

Messi, Neymarit: Dua që të rikthehesh
te Barcelona 

Neymari ishte shumë afër rikthimit te Barcelona në afatin
kalimtar të verës, por marrëveshja me klubin e lojtarit nuk u
arrit. "France Football" ka zbuluar se Leo Messi e ka kontaktuar
Neymarin pas ndeshjes së humbur me Liverpoolin në sezonin
e kaluar në gjysmëfinalen e Ligës së Kampionëve. Pikërisht në
telefonatën me dy personave, argjentinasi i ka kërkuar sulmue-
sit të PSG-së të rikthehet te Barcelona. "Unë dëshiroj që ti të
rikthehesh këtu. Vetëm së bashku mund ta fitojmë Ligën e
Kampionëve. Pas dy sezonesh unë do të largohem dhe ti do të
jesh i vetëm, pra do ta marrësh vendin tim", ishin fjalët e
Messit për Neymarin. 

Mourinho i dëshiron Fernandesin dhe
Diasin 

Trajneri i Tottenham Hotspurit, Jose Mourinho, raportohet se
dëshiron të nënshkruajë me Bruno Fernandes dhe Ruben Dias,
për të cilët ka kërkuar edhe ndihmën e agjentit Jorge Mendes.
Të dy lojtarët kanë shkëlqyer në klubet e tyre përkatëse dhe
Portugalinë gjatë këtij viti dhe janë pjesë e listës së dëshirave të
shumë skuadrave. Sipas "90min.com", strategu portugez është
vënë pas këtyre dy sulmuesve që dëshiron t'i transferojë në
afatin kalimtar të verës. 

Nëse qëndron Emery, largohen
Aubameyang dhe Lacazette

Skuadra e Arsenalit po kalon nëpër një periudhë të vështirë në
këtë sezon pasi, përveç rezultate negative, kjo skuadër rrezikon
të braktiset nga disa futbollistë.  Sipas "Daily Mail", Pierre-
Emerick Aubameyang dhe Alexander Lacazette janë të gatshëm
të largohen nga "The Gunners" qysh në fund të këtij sezoni.
Dyshja e sulmit është e pakënaqur me trajnerin Unai Emeryn
dhe nëse spanjolli qëndron, atëherë sulmuesit do të largohen.

Alcaceri mungon ndaj Barçës 

Borussia Dortmund do të luajë ndaj Barcelonës në "Camp
Nou" të mërkurën në mbrëmje, një sfidë që mund të vendosë
shumë për sa iu përket fateve të kualifikimit. Në kuadër të
takimit, verdhezinjtë kanë marrë një lajm mjaft të hidhur teksa
Paco Alcacer nuk ia ka dalë të rikuperohet në kohë për të qenë
i gatshëm për trajnerin Favre.

SHKURT 

GRUPI E

21:00 Genk - Salzburg
21:00 Liverpool - Napoli

Tabela 
PIKË

1. Liverpool 4 9
2. Napoli 4 8
3. Salzburgu 4 4
4. Genk 4 1

GRUPI F

21:00 Barcelona - Borussia Dortmund
21:00 Slavia P. - Inter

Tabela 
PIKË

1. Barcelona 4 8
2. Dortmund 4 7
3. Inter 4 4
4. Slavia Prague 4 2 

GRUPI G

18:55 Zenit - Lyon
21:00 Leipzig - Benfica

Tabela 
PIKË

1. Leipzig 4 9 
2. Lyon 4 7
3. Zeniti 4 4
4. Benfica 4 3

GRUPI H 

18:55 Valencia - Chelsea
21:00 Lille - Ajax

Tabela 
PIKË

1. Ajaxi 4 7 
2. Chelsea 4 7
3. Valencia 4 7
4. Lille 4 1 

N.N. "Mani" shpall të pavlefshme numrin e
regjistrimit të biznesit: 70842742 me pronar
Osman Musa.

Labinot Gashi shpall të pavlefshme dëftesën
e shkollës fillore "Shkëndija" Hajvali.

Durim   Demiraj  shpall të pavlefshme dëfte-
sat e shkollës fillore "Zenun  Çoçaj"  Gjonaj.

Sela  Spahiu  shpall të pavlefshme  diplomën
e SH.M.M.  "Luciano Motroni" Prizren.

Arlinda Sejda shpall të pavlefshme diplomën
e Komunikimit Masiv me specializim në Gazetari
(BA) BPRAL-PPOHE, Kolegji AAB me nr. 1512/17.

Lëshoj shtëpinë me qira në lagjen Velania,
pa pagesë sepse shtëpia ka nevojë për përku-
jdesje ndërsa shpenzimet mujore ti bëjë vetë
banuesi si: ujë rrym bërllok, Tel: 044-608-626.

Lëshoj banesë me qira, banesa është ndër-
tim i ri dhe gjendet në lagjen "Mati 1" rruga
"Muharrem Fejza" Prishtinë. Tel: 044-686-900.

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na kontaktoni në
këtë numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy 
ballkona. Për info 044/332-640.

Lëshoj banesën me qira në lagjen Bregu
i Diellit te Furra Qerimi2, i ka dy dhoma të
fjetjes , sallon me kuzhinë, shpajz dhe dy
ballkona. Për info 044/332-640.

Lëshoj banesën me qira e cila gjendet
prapa AAK-së me kushte të volitshme dhe
po ashtu me çmim të volitshëm. Për infor-
mata më të hollësishme na kontaktoni në
numrin e tel: viber +37744162783 dhe
049/900-994.

Lëshoj banesën me qira ne lagjen Bregu
i Diellit 2 te banesat e bardha, afër Shkollës
Iliria banesa është dy dhomshe e mobiluar
komplet, për info lajmërohuni në tel:
044/262-940 dhe 049/ 737-867.

>> SHPALLJE TË VOGLA <<

P R I S H T I N Ë

